
shrI lalitA sahasra nAma stotram

ஶ்ரீலலிதாஸஹஸ்ரநாமஸ்தோத்ரம் பூர்வபீடி²கா ப²லஶ்ருதி
ஸஹிதம்

மாத:ஶ்ரீலலிதே ப்ரஸீத³ !
லௌஹித்யநிர்ஜித ஜபாகுஸுமாநுராகா³ம்
பாஶாங்குஶௌ த⁴நுரிஷூநபி தா⁴ரயந்தீம் ।
தாம்ரேக்ஷணாமருணமால்யவிஶேஷபூ⁴ஷாம்
தாம்பூ³லபூரிதமுகீ²ம் த்ரிபுராம் நமாமி ॥ 1॥
மது⁴ராந்மது⁴ரா மஹிதாந்மஹிதா
ம்ரு’து³லாந்ம்ரு’து³லா ஸுலபா⁴த்ஸலபா⁴ ।
அருணாத³ருணா ஸத³யாத்ஸத³யா
லலிதால்லலிதா லலிதாऽவது மாம் ॥ 2॥
லலிதம் சரணஸரோஜே லலிததரம் வத³நஶீதருசிபி³ம்பே³ ।
லலிததமம் ஸ்மிதரோசிஷி லலிதாக்²யம் வஸ்து மே புரத: ॥ 3॥
த்வத்ப்ரஸூதஸ்த்வதா³ஜ்ஞப்தஸ்த்வதா³ஸஸ்த்வத்பராயண: ।
த்வந்நாமசிந்தநபரஸ்த்வத³ர்தே²ऽஹம் நியோஜித: ॥ 4॥
த்வயார்ஜிதமித³ம் ஸர்வம் தவ ஸ்வம் பரமேஶ்வரி ।
த்வத³தீ⁴நம் கரோமீஹ த்வத³ர்தே² தந்நியோஜயே ॥ 5॥
தவ தே³வி வஶே வர்தே தவாஜ்ஞாமேவ பாலயந் ।
தவ நாமாநி க³ணயந் த்வயி லீயே க³ஹாண மாம் ॥ 6॥
ஏஷா ப⁴க்த்யா தவ விரசிதா யா தே³வி ஸேவா
ஸ்வீக்ரு’த்யைநாம் ஸபதி³ஸகலாந்மேऽபராதா⁴ந் க்ஷமஸ்வ ।
ந்யூநம் யத்தத்தவ கருணயா பூர்ணதாமேது ஸத்³ய:
ஸாநந்த³ மே ஹ்ரு’த³யகமலே தேऽஸ்து நித்யம் நிவாஸ: ॥ 7॥
ஶ்ரீலலிதாஸஹஸ்ரநாமஸ்தோத்ரம்
(உபோத்³தா⁴தாக்²யா ப்ரத²மா கலா)

கு³ருர்ப்³ரஹ்மா கு³ரூர்விஷ்ணு:கு³ருர்தே³வோ மஹேஶ்வர: ।
கு³ரு:ஸாக்ஷாத்பரம் ப்³ரஹ்ம தஸ்மை ஶ்ரீகு³ரவே। நம: ॥ 1॥
வந்தே³கு³ருபத³த்³வந்த்³வமவாங்மநஸகோ³சரம் ।
ரக்தஶுக்லப்ரபா⁴மிஶ்ரம் அதர்க்யம் த்ரைபுரம் மஹ: ॥ 2॥
ஶுக்லாம்ப³ரத⁴ரம் விஷ்ணும் ஶஶிவர்ணம் சதுர்பு⁴ஜம் ।
ப்ரஸந்நவத³நம் வந்தே³ஸர்வவிக்⁴நோபஶாந்தயே ॥ 3॥
த்ரிபுராம் குலநிதி⁴மீடே³ऽருணஶ்ரியம் காமராஜவித்³தா⁴ங்கீ³ம் ।
த்ரிகு³ணைர்தே³வைர்நிநுதாமேகாந்தாம் பி³ந்து³கா³ம் மஹாரம்பா⁴ம் ॥ 1॥
லலிதாநாமஸஹஸ்ரே ச²லார்ணஸூத்ராநுயாயிந்ய: ।
பரிபா⁴ஷா பா⁴ஷ்யந்தே ஸங்க்ஷேபாத்கௌலிகப்ரமோதா³ய ॥ 2॥
பஞ்சாஶதே³க ஆதௌ³ நாமஸு ஸார்த⁴த்³வ்யஶீதிஶதம் ।
ஷட³ஶீதி:ஸார்தா⁴ந்தே ஸர்வே விம்ஷதிஶதத்ரயம் ஶ்லோகா: ॥ 3॥
த³ஶபூ:⁴ ஸார்த⁴ந்ரு’பாலா அத்⁴யுஷ்டம் ஸார்த⁴நவஷட³த்⁴யுஷ்டம் ।
முநிஸூதஹயாம்பா³ஶ்வோக்திர்த்⁴யாநமேகேந ॥ 4॥ BSR part 2 NR AchArya

அக³ஸ்த்ய உவாச -

அஶ்வாநந மஹாபு³த்³தே⁴ ஸர்வஶாஸ்த்ரவிஶாரத³ ।
கதி²தம் லலிதாதே³வ்யா: சரிதம் பரமாத்³பு⁴தம் ॥ 1॥
பூர்வம் ப்ராது³ர்ப⁴வோ மாது: தத: பட்டாபி⁴ஷேசநம் ।
ப⁴ண்டா³ஸுரவத⁴ஶ்சைவ விஸ்தரேண த்வசோதி³த: ॥ 2॥
வர்ணிதம் ஶ்ரீபுரம் சாபி மஹாவிப⁴வவிஸ்தரம் ।
ஶ்ரீமத்பஞ்சத³ஶாக்ஷர்யா: மஹிமா வர்ணிதஸ்ததா² ॥ 3॥
ஷோடா⁴ந்யாஸாத³யோ தே³வ்யா: ந்யாஸக²ண்டே³ஸமீரிதா: ।
அந்தர்யாக³க்ரமஶ்சைவ ப³ஹிர்யாக³க்ரமஸ்ததா² ॥ 4॥
மஹாயாகா³க்ரமஶ்சாபி பூஜாக²ண்டே³ஸமீரிதா: ।
புரஶ்சரணக²ண்டே³ து ஜபலக்ஷணமீரிதம் ॥ 5॥
ஹோமக²ண்டே³ த்வயா ப்ரோக்தோ ஹோமத்³ரவ்யவிதி⁴க்ரம: ।
சக்ரராஜஸ்ய வித்³யாயா:ஶ்ரீதே³வ்யா தே³ஶிகாந்மநோ: ॥ 6॥
ரஹஸ்யக²ண்டே³ தாதா³த்ம்யம் பரஸ்பரமுதீ³ரிதம் ।

ஸ்தோத்ரக²ண்டே³ ப³ஹுவிதா: ⁴ ஸ்துதய: பரிகீர்திதா: ॥ 7॥
மந்த்ரிணீத³ண்டி³நீதே³வ்யோ: ப்ரோக்தே நாமஸஹஸ்ரகே ।
ந து ஶ்ரீலலிதாதே³வ்யா: ப்ரோக்தம் நாமஸஹஸ்ரகம் ॥ 8॥
தத்ர மே ஸம்ஶயோ ஜாதோ ஹயக்³ரீவ த³யாநிதே⁴ ।
கிம் வா த்வயா விஸ்ம்ரு’தம் தஜ்ஜ்ஞாத்வா வா ஸமுபேக்ஷிதம் ॥ 9॥
மம வா யோக்³யதா நாஸ்தி ஶ்ரோதும் நாமஸஹஸ்ரகம் ।
கிமர்த²ம் ப⁴வதா நோக்தம் தத்ர மே காரணம் வத³ ॥ 10॥
ஸூத உவாச -

இதி ப்ரு’ஷ்டோ ஹயக்³ரீவோ முநிநா கும்ப⁴ஜந்மநா ।
ப்ரஹ்ரு’ஷ்டோ வசநம் ப்ராஹ தாபஸம் கும்ப⁴ஸம்ப⁴வம் ॥ 11॥
ஶ்ரீஹயக்³ரீவ உவாச -

லோபாமுத்³ராபதேऽக³ஸ்த்ய ஸாவதா⁴நமநா: ஶ‍்ரு’ணு ।
நாம்ராம் ஸஹஸ்ரம் யந்நோக்தம் காரணம் தத்³வதா³மி தே ॥ 12॥
ரஹஸ்யமிதி மத்வாऽஹம் நோக்தவாம்ஸ்தே ந சாந்யதா² ।
புநஶ்ச ப்ரு’ச்ச²தே ப⁴க்த்யா தஸ்மாத்தத்தே வதா³ம்யஹம் ॥ 13॥
ப்³ரூயாச்சி²ஷ்யாய ப⁴க்தாய ரஹஸ்யமபி தே³ஶிக: ।
ப⁴வதா ந ப்ரதே³யம் ஸ்யாத³ப⁴க்தாய கதா³சந ॥ 14॥
ந ஶடா²ய ந து³ஷ்டாய நாவிஶ்வாஸாய கர்ஹிசித் ।
ஶ்ரீமாத்ரு’ப⁴க்தியுக்த்தாய ஶ்ரீவித்³யாராஜவேதி³நே ॥ 15॥
உபாஸகாய ஶுத்³தா⁴ய தே³யம் நாமஸஹஸ்ரகம் ।
யாநி நாமஸஹஸ்ராணி ஸத்³ய:ஸித்³தி⁴ப்ரதா³நி வை ॥ 16॥
தந்த்ரேஷு லலிதாதே³வ்யாஸ்தேஷு முக்²யமித³ம் முநே ।
ஶ்ரீவித்³யைவ து மந்த்ராணாம் தத்ர காதி³ர்யதா² பரா ॥ 17॥
புராணாம் ஶ்ரீபுரமிவ ஶக்தீநாம் லலிதா யதா² ।
ஶ்ரீவித்³யோபாஸகாநாம் ச யதா² தே³வ: பர: ஶிவ: ॥ 18॥
ததா² நாமஸஹஸ்ரேஷு பரமேதத்ப்ரகீர்திதம் ।
யதா²ஸ்ய பட²நாத்³தே³வீ ப்ரீயதே லலிதாம்பி³கா ॥ 19॥
அந்யநாமஸஹஸ்ரஸ்ய பாடா²ந்ந ப்ரீயதே ததா² ।

ஶ்ரீமாது: ப்ரீதயே தஸ்மாத³நிஶம் கீர்தயேதி³த³ம் ॥ 20॥
பி³ல்வபத்ரைஶ்சக்ரராஜே யோऽர்சயேல்லலிதாம்பி³காம் ।
பத்³யைவாம் துளஸீபுஷ்பைரேபி⁴ர்நாமஸஹஸ்ரகை: ॥ 21॥
ஸதா³ ப்ரஸாத³ம் குருதே தஸ்ய ஸிம்ஹாஸநேஶ்வரீ ।
சக்ராதி⁴ராஜக³ப்⁴யர்ச்ய ஜப்த்வா பஞ்சத³ஶாக்ஷரீம் ॥ 22॥
ஜபாந்தே கீர்தயேந்நித்யமித³ம் நாமஸஹஸ்ரகம் ।
ஜபஸ்தாத்³யஶக்தஶ்சேத்படே²ந்நாமஸஹஸ்ரகம் ॥ 23॥
ஸாங்கா³ர்சநே ஸாங்க³ஜ்ஜபே யத்ப²லம் ததா³ப்நுயாத் ।
உபாஸநே ஸ்துதீரந்யா: படே²த³ப்⁴யுத³யோ ஹி ஸ: ॥ 24॥
இத³ம் நாமஸஹஸ்ரம் து கீர்தயேந்நித்யகர்மவத் ।
சக்ரராஜார்சநம் தே³வ்யா ஜபோ நாம்நாம் ச கீர்தநம் ॥ 25॥
ப⁴க்தஸ்ய க்ரு’த்யமேதாவத³ந்யத³ப்⁴யுத³யம் விது:³ ।
ப⁴க்தஸ்யாவஶ்யகமித³ம் நாமஸாஹஸ்ரகீர்தநம் ॥ 26॥
தத்ர ஹேதும் ப்ரவக்ஷ்யாமி ஶ‍்ரு’ணு த்வம் கும்ப⁴ஸம்ப⁴வ ।
புரா ஶ்ரீலலிதாதே³வீ ப⁴க்தாநாம் ஹிதகாம்யயா ॥ 27॥
வாக்³தே³வீர்வஶிநீமுக்²யா:ஸமாக்ஷேத³மப்³ரவீத் ।
தே³வ்யுவாச -

வாக்³தே³வதா வஶிந்யாத்³யா: ஶ‍்ரு’ணுத்⁴வம் வசநம் மம ॥ 28॥
ப⁴வத்யோ மத்ப்ரஸாதே³ந ப்ரோல்லஸத்³வாக்³விபூ⁴தய: ।
மத்³ப⁴க்தாநாம் வாக்³விபூ⁴திப்ரதா³நே விநியோஜிதா: ॥ 29॥
மச்சக்ரஸ்ய ரஹஸ்யஜ்ஞா மம நாமபராயணா: ।
மம ஸ்தோத்ரவிதா⁴நாய தஸ்மாதா³ஜ்ஞாபயாமி வ: ॥ 30॥
குருத்⁴வமங்கிதம் ஸ்தோத்ரம் மம நாமஸஹஸ்ரகை: ।
யேந ப⁴க்தை:ஸ்துதாயா மே ஸத்³ய: ப்ரீதி: பரா ப⁴வேத் ॥ 31॥
ஹயக்³ரீவ உவாச -

இத்யாஜ்ஞப்தாஸ்ததோ தே³வ்ய:ஶ்ரீதே³வ்யா லலிதாம்ப³யா ।
ரஹஸ்யைர்நாமபி⁴ர்தி³வ்யைஶ்சக்ரு:ஸ்தோத்ரமநுத்தமம் ॥ 32॥
ரஹஸ்யம் நாமஸாஹஸ்ரமிதி தத்³விஶ்ருதம் பரம் ।

தத: கதா³சித்ஸத³ஸிஸ்தி²த்வா ஸிம்ஹாஸநேऽம்பி³கா ॥ 33॥
ஸ்வஸேவாவஸரம் ப்ராதா³த் ஸர்வேஷாம் கும்ப⁴ஸம்ப⁴வ ।
ஸேவார்த²மாக³தாஸ்தத்ர த்வத்யாணீஸ்ரத்யகோடய: ॥ 34॥
லக்ஷ்மீநாராயணாநாம் ச கோடய:ஸமுபாக³தா: ।
கௌ³ரீகோடிஸமேதாநாம் ருத்³ராணாமபி கோடய: ॥ 35॥
மந்த்ரிணீத³ண்டி³நீமுக்²யா: ஸேவார்த²ம் யாஸ்ஸமாக³தா: ।
ஶக்தயோ விவிதா⁴காராஸ்தாஸாம் ஸங்க்²யா ந வித்³யதே ॥ 36॥
தி³வ்யௌகா⁴ மாநவௌகா⁴ஶ்ச ஸித்³தௌ⁴கா⁴ஶ்ச ஸமாக³தா: ।
தத்ர ஶ்ரீலலிதாதே³வீ ஸர்வேஷாம் த³ர்ஶநம் த³தௌ³ ॥ 37॥
தேஷு த்³ரு’ஷ்ட்வோபவிஷ்டேஷு ஸ்வே ஸ்வே ஸ்தா²நே யதா²க்ரமம் ।
தத:ஶ்ரீலலிதாதே³வீகடாக்ஷாக்ஷேபசோதி³தா: ॥ 38॥
உத்தா²ய வஶிநீமுக்²யா ப³த்³தா⁴ஞ்ஜலிபுடாஸ்ததா³ ।
அஸ்துவந்நாமஸாஹஸ்ரை:ஸ்வக்ரு’தைர்லம்லிதாம்பி³காம் ॥ 39॥
ஶ்ருத்வா ஸ்தவம் ப்ரஸந்நாऽபூ⁴ல்ல்லிதா பரமேஶ்வரீ ।
தே ஸர்வே விஸ்மயம் ஜக்³பு⁴ர்யே தத்ர ஸத³ஸிஸ்தி²தா: ॥ 40॥
தத: ப்ரோவாச லலிதா ஸத³ஸ்யாந் தே³வதாக³ணாந் ।
மமாஜ்ஞயைவ வாக்³தே³வ்யஶ்சக்ரு:ஸ்தோத்ரமாநுऽத்தமம் ॥ 41॥
அங்கிதம் நாமபி⁴ர்தி³வ்யைர்மம ப்ரீதிவிதா⁴யகை: ।
தத்பட²த்⁴வம் ஸதா³யூயம் ஸ்தோத்ரம் மத்ப்ரீதிவ்ரு’த்³த⁴யே ॥ 42॥
ப்ரவர்தயத்⁴வம் ப⁴க்தேஷு மம நாமஸஹஸ்ரகம் ।
இத³ம் நாமஸஹஸ்ரம் மே யோ। ப⁴க்த: பட²தே ஸக்ரு’த் ॥ 43॥
ஸ மே ப்ரியதமோ ஜ்ஞேயஸ்தஸ்மை காமாந்த³தா³ம்யஹம் ।
ஶ்ரீசக்ரே மாம் ஸதா³ப்⁴யர்ச்ய ஜப்த்வா பஞ்சத³ஶாக்ஷரீம் ॥ 44॥
பஶ்சாந்நாமஸஹஸ்ரம் மம் கீர்தயேந்மம துஷ்டயே ।
மாமர்சயது வா மா வா வித்³யாம் ஜபது வா ந வா ॥ 45॥
கீர்தயேந்நாமஸஹஸ்ரமித³ம் மத்ப்ரீதயே ஸதா³ ।
மத்ப்ரீத்யா ஸகலாந் காமாம்ல்லப⁴தே நாத்ர ஸம்ஶய: ॥ 46॥

lalitacomplete.pdf 5



ஶ்ரீலலிதாஸஹஸ்ரநாமஸ்தோத்ரம் பூர்வபீடி²கா ப²லஶ்ருதி ஸஹிதம்

தஸ்மாந்நாமஸஹஸ்ரம் மே கீர்தயத்⁴வம் ஸதா³த³ராத் ।
ஶ்ரீஹயக்³ரீவ உவாச -

இதி ஶ்ரீலலிதேஶாநீ ஶாஸ்தி தே³வாந்ஸஹாநுகா³ந் ॥ 47॥
ததா³ஜ்ஞயா ததா³ரப்⁴ய ப்³ரஹ்மவிஷ்ணுமஹேஶ்வரா: ।
ஶக்தயோ மந்த்ரணீமுக்²யா இத³ம் நாமஸஹஸ்ரகம் ॥ 48॥
பட²ந்தி ப⁴க்த்யா ஸததம் லலிதாபரிதுஷ்டயே ।
தஸ்மாத³வஶ்யம் ப⁴க்தேந கீர்தநீயமித³ம் முநே ॥ 49॥
ஆவஶ்யகத்வே ஹேதுஸ்தே மயா ப்ரோக்தோ முநீஶ்வர ।
இதா³நீம் நாமஸாஹஸ்ரம் வக்ஷ்யாமி ஶ்ரத்³த⁴யா ஶ‍்ரு’ணு ॥ 50॥
இதி லலிதாஸஹஸ்ரநாம்ந்யுபோத்³தா⁴தப்ரகரணம் ஸமாப்தம் ॥

॥ ந்யாஸ: ॥
அஸ்ய ஶ்ரீலலிதாஸஹஸ்ரநாமஸ்தோத்ரமஹாமந்த்ரஸ்ய வஶிந்யாத³யோ
வாக்³தே³வதா ரு’ஷய: ।
அநுஷ்டுப் ச²ந்த:³ । ஶ்ரீலலிதா பரமேஶ்வரீ தே³வதா ।
ஶ்ரீமத்³பா³க்³ப⁴வகூடேதி பீ³ஜம் । மத்⁴யகூடேதி ஶக்தி: ।
ஶக்திகூடேதி கீலகம் । த்⁴யாநம் ।
மம ஶ்ரீலலிதாமஹாத்ரிபுரஸுந்த³ரீப்ரஸாத³ஸித்³தி⁴த்³வாரா
சிந்திதப²லாவாப்த்யர்தே² ஜபே விநியோக:³ ।
॥ கரந்யாஸ: ॥
ஐம் அங்கு³ஷ்டா²ப்⁴யாம் நம: । க்லீம் தர்ஜநீப்⁴யாம் நம: ।
ஸௌ: மத்⁴யமாப்⁴யாம் நம: । ஸௌ:அநாமிகாப்⁴யாம் நம: ।
க்லீம் கநிஷ்டி²காப்⁴யாம் நம: । ஐம் கரதலகரப்ரு’ஷ்டா²ப்⁴யாம் நம: ।
॥ அங்க³ந்யாஸ: ॥
ஐம் ஹ்ரு’த³யாய நம: । க்லீம் ஶிரஸே ஸ்வாஹா । ஸௌ: ஶிகா²யை வஷட் ।
ஸௌ: கவசாய ஹும் । க்லீம் நேத்ரத்ரயாய வௌஷட் । ஐம் அஸ்த்ராய ப²ட் ।
பூ⁴ர்ப⁴வஸ்ஸுவரோமிதி தி³க்³ப³ந்த: ⁴ ।

॥ த்⁴யாநம் ॥
ஸிந்தூ³ராருண விக்³ரஹாம் த்ரிநயநாம் மாணிக்யமௌலி ஸ்பு²ரத்

தாரா நாயக ஶேக²ராம் ஸ்மிதமுகீ²மாபீநவக்ஷோருஹாம் ।
பாணிப்⁴யாமலிபூர்ணரத்நசஷகம் ரக்தோத்பலம் பி³ப்⁴ரதீம்
ஸௌம்யாம் ரத்ந க⁴டஸ்த² ரக்தசரணாம் த்⁴யாயேத் பராமம்பி³காம் ॥
அருணாம் கருணாதரங்கி³தாக்ஷீம் த்⁴ரு’தபாஶாங்குஶபுஷ்பபா³ணசாபாம் ।
அணிமாதி³பி⁴ராவ்ரு’தாம் மயூகை²ரஹமித்யேவ விபா⁴வயே ப⁴வாநீம் ॥
த்⁴யாயேத் பத்³மாஸநஸ்தா²ம் விகஸிதவத³நாம் பத்³மபத்ராயதாக்ஷீம்
ஹேமாபா⁴ம் பீதவஸ்த்ராம் கரகலிதலஸத்³தே⁴மபத்³மாம் வராங்கீ³ம் ।
ஸர்வாலங்காரயுக்தாம் ஸதத மப⁴யதா³ம் ப⁴க்தநம்ராம் ப⁴வாநீம்
ஶ்ரீவித்³யாம் ஶாந்தமூர்திம் ஸகலஸுரநுதாம் ஸர்வ ஸம்பத்ப்ரதா³த்ரீம் ॥
ஸகுங்குமவிலேபநாமலிகசும்பி³கஸ்தூரிகாம்
ஸமந்த³ஹஸிதேக்ஷணாம் ஸஶரசாபபாஶாங்குஶாம் ।
அஶேஷஜநமோஹிநீம் அருணமால்யபூ⁴ஷாம்ப³ராம்
ஜபாகுஸுமபா⁴ஸுராம் ஜபவிதௌ⁴ ஸ்மராம்யம்பி³காம் ॥
லமித்யாதி³பஞ்சபூஜா
“லம்” ப்ரு’தி²வீதத்த்வாத்மிகாயை ஶ்ரீலலிதாதே³வ்யை க³ந்த⁴ம் பரிகல்பயாமி ।
“ஹம்”ஆகாஶதத்த்வாத்மிகாயை ஶ்ரீலலிதாதே³வ்யை புஷ்பம் பரிகல்பயாமி ।
“யம்” வாயுதத்த்வாத்மிகாயை ஶ்ரீலலிதாதே³வ்யை தூ⁴பம் பரிகல்பயாமி ।
“ரம்” வஹ்நிதத்த்வாத்மிகாயை ஶ்ரீலலிதாதே³வ்யை தீ³பம் பரிகல்பயாமி ।
“வம்”அம்ரு’ததத்த்வாமிகாயை ஶ்ரீலலிதாதே³வ்யை அம்ரு’தம் மஹாநைவேத்³யம்
பரிகல்பயாமி ।
“ஸம்”ஸர்வதத்த்வாத்மிகாயை ஶ்ரீலலிதாதே³வ்யை ஸர்வோபசாரபூஜாம்
பரிகல்பயாமி ।
(தத: பாராயணம் குர்யாத் ।)

॥ அத²ஶ்ரீலலிதாஸஹஸ்ரநாமஸ்தோத்ரம் ॥
(த்³விதீயா தாபிநீ கலா 1-100 நாமாநி)
ஶ்ரீமாதா ஶ்ரீமஹாராஜ்ஞீ ஶ்ரீமத்ஸிம்ஹாஸநேஶ்வரீ ।
சித³க்³நிகுண்ட³ஸம்பூ⁴தா தே³வகார்யஸமுத்³யதா ॥ 1॥
உத்³யத்³பா⁴நுஸஹஸ்ராபா⁴ சதுர்பா³ஹுஸமந்விதா ।
ராக³ஸ்வரூபபாஶாட்⁴யா க்ரோதா⁴காராங்குஶோஜ்ஜ்வலா ॥ 2॥

மநோரூபேக்ஷுகோத³ண்டா³ பஞ்சதந்மாத்ரஸாயகா ।
நிஜாருணப்ரபா⁴பூரமஜ்ஜத்³ப்³ரஹ்மாண்ட³மண்ட³லா ॥ 3॥
சம்பகாஶோகபுந்நாக³ஸௌக³ந்தி⁴கலஸத்கசா ।
குருவிந்த³மணிஶ்ரேணீகநத்கோடீரமண்டி³தா ॥ 4॥
அஷ்டமீசந்த்³ரவிப்⁴ராஜத³லிகஸ்த²லஶோபி⁴தா ।
முக²சந்த்³ரகலங்காப⁴ம்ரு’க³நாபி⁴விஶேஷகா ॥ 5॥
வத³நஸ்மரமாங்க³ல்யக்³ரு’ஹதோரணசில்லிகா ।
வக்த்ரலக்ஷ்மீபரீவாஹசலந்மீநாப⁴லோசநா ॥ 6॥
நவசம்பகபுஷ்பாப⁴நாஸாத³ண்ட³விராஜிதா ।
தாராகாந்திதிரஸ்காரிநாஸாப⁴ரணபா⁴ஸுரா ॥ 7॥
கத³ம்ப³மஞ்ஜரீக்லு’ப்தகர்ணபூரமநோஹரா ।
தாடங்கயுக³ளீபூ⁴ததபநோடு³பமண்ட³லா ॥ 8॥
பத்³மராக³ஶிலாத³ர்ஶபரிபா⁴விகபோலபூ: ⁴ ।
நவவித்³ருமபி³ம்ப³ஶ்ரீந்யக்காரிரத³நச்ச²தா³ ॥ 9॥ த³ஶநச்ச²தா³

ஶுத்³த⁴வித்³யாங்குராகாரத்³விஜபங்க்தித்³வயோஜ்ஜ்வலா ।
கர்பூரவீடிகாமோத³ஸமாகர்ஷிதி³க³ந்தரா ॥ 10॥
நிஜஸல்லாபமாது⁴ர்யவிநிர்ப⁴ர்த்ஸிதகச்ச²பீ । நிஜஸம்லாப
மந்த³ஸ்மிதப்ரபா⁴பூரமஜ்ஜத்காமேஶமாநஸா ॥ 11॥
அநாகலிதஸாத்³ரு’ஶ்யசிபு³கஶ்ரீவிராஜிதா । சுபு³கஶ்ரீ
காமேஶப³த்³த⁴மாங்க³ல்யஸூத்ரஶோபி⁴தகந்த⁴ரா ॥ 12॥
கநகாங்க³த³கேயூரகமநீயபு⁴ஜாந்விதா ।
ரத்நக்³ரைவேயசிந்தாகலோலமுக்தாப²லாந்விதா ॥ 13॥
காமேஶ்வரப்ரேமரத்நமணிப்ரதிபணஸ்தநீ ।
நாப்⁴யாலவாலரோமாலிலதாப²லகுசத்³வயீ ॥ 14॥
லக்ஷ்யரோமலதாதா⁴ரதாஸமுந்நேயமத்⁴யமா ।
ஸ்தநபா⁴ரத³லந்மத்⁴யபட்டப³ந்த⁴வளித்ரயா ॥ 15॥
அருணாருணகௌஸும்ப⁴வஸ்த்ரபா⁴ஸ்வத்கடீதடீ ।
ரத்நகிங்கிணிகாரம்யரஶநாதா³மபூ⁴ஷிதா ॥ 16॥

காமேஶஜ்ஞாதஸௌபா⁴க்³யமார்த³வோருத்³வயாந்விதா ।
மாணிக்யமுகுடாகாரஜாநுத்³வயவிராஜிதா ॥ 17॥
இந்த்³ரகோ³பபரிக்ஷிப்தஸ்மரதூணாப⁴ஜங்கி⁴கா ।
கூ³ட⁴கு³ல்பா²கூர்மப்ரு’ஷ்ட²ஜயிஷ்ணுப்ரபதா³ந்விதா ॥ 18॥
நக²தீ³தி⁴திஸஞ்ச²ந்நநமஜ்ஜநதமோகு³ணா ।
பத³த்³வயப்ரபா⁴ஜாலபராக்ரு’தஸரோருஹா ॥ 19॥
ஸிஞ்ஜாநமணிமஞ்ஜீரமண்டி³தஶ்ரீபதா³ம்பு³ஜா । ஶிஞ்ஜாந
மராலீமந்த³க³மநா மஹாலாவண்யஶேவதி: ⁴ ॥ 20॥
ஸர்வாருணாऽநவத்³யாங்கீ³ஸர்வாப⁴ரணபூ⁴ஷிதா ।
ஶிவகாமேஶ்வராங்கஸ்தா² ஶிவா ஸ்வாதீ⁴நவல்லபா⁴ ॥ 21॥
ஸுமேருமத்⁴யஶ‍்ரு’ங்க³ஸ்தா²ஶ்ரீமந்நக³ரநாயிகா ।
சிந்தாமணிக்³ரு’ஹாந்தஸ்தா² பஞ்சப்³ரஹ்மாஸநஸ்தி²தா ॥ 22॥
மஹாபத்³மாடவீஸம்ஸ்தா² கத³ம்ப³வநவாஸிநீ ।
ஸுதா⁴ஸாக³ரமத்⁴யஸ்தா² காமாக்ஷீ காமதா³யிநீ ॥ 23॥
தே³வர்ஷிக³ணஸங்கா⁴தஸ்தூயமாநாத்மவைப⁴வா ।
ப⁴ண்டா³ஸுரவதோ⁴த்³யுக்தஶக்திஸேநாஸமந்விதா ॥ 24॥
ஸம்பத்கரீஸமாரூட⁴ஸிந்து⁴ரவ்ரஜஸேவிதா ।
அஶ்வாரூடா⁴தி⁴ஷ்டி²தாஶ்வகோடிகோடிபி⁴ராவ்ரு’தா ॥ 25॥
சக்ரராஜரதா²ரூட⁴ஸர்வாயுத⁴பரிஷ்க்ரு’தா ।
கே³யசக்ரரதா²ரூட⁴மந்த்ரிணீபரிஸேவிதா ॥ 26॥
கிரிசக்ரரதா²ரூட⁴த³ண்ட³நாதா²புரஸ்க்ரு’தா ।
ஜ்வாலாமாலிநிகாக்ஷிப்தவஹ்நிப்ராகாரமத்⁴யகா³ ॥ 27॥
ப⁴ண்ட³ஸைந்யவதோ⁴த்³யுக்தஶக்திவிக்ரமஹர்ஷிதா ।
நித்யாபராக்ரமாடோபநிரீக்ஷணஸமுத்ஸுகா ॥ 28॥
ப⁴ண்ட³புத்ரவதோ⁴த்³யுக்தபா³லாவிக்ரமநந்தி³தா ।
மந்த்ரிண்யம்பா³விரசிதவிஷங்க³வத⁴தோஷிதா ॥ 29॥ (விஶுக்ரவத⁴தோஷிதா)
(See a note at the end)

விஶுக்ரப்ராணஹரணவாராஹீவீர்யநந்தி³தா । (விஷங்க³ப்ராணஹரண)

காமேஶ்வரமுகா²லோககல்பிதஶ்ரீக³ணேஶ்வரா ॥ 30॥
மஹாக³ணேஶநிர்பி⁴ந்நவிக்⁴நயந்த்ரப்ரஹர்ஷிதா ।
ப⁴ண்டா³ஸுரேந்த்³ரநிர்முக்தஶஸ்த்ரப்ரத்யஸ்த்ரவர்ஷிணீ ॥ 31॥
கராங்கு³லிநகோ²த்பந்நநாராயணத³ஶாக்ரு’தி: ।
மஹாபாஶுபதாஸ்த்ராக்³நிநிர்த³க்³தா⁴ஸுரஸைநிகா ॥ 32॥
காமேஶ்வராஸ்த்ரநிர்த³க்³த⁴ஸப⁴ண்டா³ஸுரஶூந்யகா ।
ப்³ரஹ்மோபேந்த்³ரமஹேந்த்³ராதி³தே³வஸம்ஸ்துதவைப⁴வா ॥ 33॥
ஹரநேத்ராக்³நிஸந்த³க்³த⁴காமஸஞ்ஜீவநௌஷதி: ⁴ ।
ஶ்ரீமத்³வாக்³ப⁴வகூடைகஸ்வரூபமுக²பங்கஜா ॥ 34॥
கண்டா²த: ⁴கடிபர்யந்தமத்⁴யகூடஸ்வரூபிணீ ।
ஶக்திகூடைகதாபந்நகட்யதோ⁴பா⁴க³தா⁴ரிணீ ॥ 35॥
மூலமந்த்ராத்மிகா மூலகூடத்ரயகலேவரா ।
குலாம்ரு’தைகரஸிகா குலஸங்கேதபாலிநீ ॥ 36॥
குலாங்க³நா குலாந்தஸ்தா² கௌலிநீ குலயோகி³நீ ।
அகுலா ஸமயாந்தஸ்தா²ஸமயாசாரதத்பரா ॥ 37॥
மூலாதா⁴ரைகநிலயா ப்³ரஹ்மக்³ரந்தி²விபே⁴தி³நீ ।
(த்ரு’தீயா தூ⁴ம்ரிகா கலா 101-200 நாமாநி)
மணிபூராந்தருதி³தா விஷ்ணுக்³ரந்தி²விபே⁴தி³நீ ॥ 38॥
ஆஜ்ஞாசக்ராந்தராலஸ்தா² ருத்³ரக்³ரந்தி²விபே⁴தி³நீ ।
ஸஹஸ்ராராம்பு³ஜாரூடா⁴ ஸுதா⁴ஸாராபி⁴வர்ஷிணீ ॥ 39॥
தடி³ல்லதாஸமருசி:ஷட்சக்ரோபரிஸம்ஸ்தி²தா ।
மஹாஸக்தி:குண்ட³லிநீ பி³ஸதந்துதநீயஸீ ॥ 40॥
ப⁴வாநீ பா⁴வநாக³ம்யா ப⁴வாரண்யகுடா²ரிகா ।
ப⁴த்³ரப்ரியா ப⁴த்³ரமூர்திர்ப⁴க்தஸௌபா⁴க்³யதா³யிநீ ॥ 41॥
ப⁴க்திப்ரியா ப⁴க்திக³ம்யா ப⁴க்திவஶ்யா ப⁴யாபஹா ।
ஶாம்ப⁴வீ ஶாரதா³ராத்⁴யா ஶர்வாணீ ஶர்மதா³யிநீ ॥ 42॥

ஶாங்கரீ ஶ்ரீகரீ ஸாத்⁴வீ ஶரச்சந்த்³ரநிபா⁴நநா ।
ஶாதோத³ரீ ஶாந்திமதீ நிராதா⁴ரா நிரஞ்ஜநா ॥ 43॥
நிர்லேபா நிர்மலா நித்யா நிராகாரா நிராகுலா ।
நிர்கு³ணா நிஷ்கலா ஶாந்தா நிஷ்காமா நிருபப்லவா ॥ 44॥
நித்யமுக்தா நிர்விகாரா நிஷ்ப்ரபஞ்சா நிராஶ்ரயா ।
நித்யஶுத்³தா⁴ நித்யபு³த்³தா⁴ நிரவத்³யா நிரந்தரா ॥ 45॥
நிஷ்காரணா நிஷ்கலங்கா நிருபாதி⁴ர்நிரீஶ்வரா ।
நீராகா³ ராக³மத²நீ நிர்மதா³ மத³நாஶிநீ ॥ 46॥
நிஶ்சிந்தா நிரஹங்காரா நிர்மோஹா மோஹநாஶிநீ ।
நிர்மமா மமதாஹந்த்ரீ நிஷ்பாபா பாபநாஶிநீ ॥ 47॥
நிஷ்க்ரோதா⁴ க்ரோத⁴ஶமநீ நிர்லோபா⁴ லோப⁴நாஶிநீ ।
நி:ஸம்ஶயா ஸம்ஶயக்⁴நீ நிர்ப⁴வா ப⁴வநாஶிநீ ॥ 48॥ நிஸ்ஸம்ஶயா

நிர்விகல்பா நிராபா³தா⁴ நிர்பே⁴தா³ பே⁴த³நாஶிநீ ।
நிர்நாஶா ம்ரு’த்யுமத²நீ நிஷ்க்ரியா நிஷ்பரிக்³ரஹா ॥ 49॥
நிஸ்துலா நீலசிகுரா நிரபாயா நிரத்யயா ।
து³ர்லபா⁴ து³ர்க³மா து³ர்கா³ து:³க²ஹந்த்ரீ ஸுக²ப்ரதா³ ॥ 50॥
து³ஷ்டதூ³ரா து³ராசாரஶமநீ தோ³ஷவர்ஜிதா ।
ஸர்வஜ்ஞா ஸாந்த்³ரகருணா ஸமாநாதி⁴கவர்ஜிதா ॥ 51॥
(சதுர்தீ² மரீச்யாக்²யா கலா 201-300 நாமாநி)
ஸர்வஶக்திமயீ ஸர்வமங்க³ளா ஸத்³க³திப்ரதா³ ।
ஸர்வேஶ்வரீ ஸர்வமயீ ஸர்வமந்த்ரஸ்வரூபிணீ ॥ 52॥
ஸர்வயந்த்ராத்மிகா ஸர்வதந்த்ரரூபா மநோந்மநீ ।
மாஹேஶ்வரீ மஹாதே³வீ மஹாலக்ஷ்மீர்ம்ரு’ட³ப்ரியா ॥ 53॥
மஹாரூபா மஹாபூஜ்யா மஹாபாதகநாஶிநீ ।
மஹாமாயா மஹாஸத்த்வா மஹாஶக்திர்மஹாரதி: ॥ 54॥
மஹாபோ⁴கா³ மஹைஶ்வர்யா மஹாவீர்யா மஹாப³லா ।
மஹாபு³த்³தி⁴ர்மஹாஸித்³தி⁴ர்மஹாயோகே³ஶ்வரேஶ்வரீ ॥ 55॥
மஹாதந்த்ரா மஹாமந்த்ரா மஹாயந்த்ரா மஹாஸநா ।

மஹாயாக³க்ரமாராத்⁴யா மஹாபை⁴ரவபூஜிதா ॥ 56॥
மஹேஶ்வரமஹாகல்பமஹாதாண்ட³வஸாக்ஷிணீ ।
மஹாகாமேஶமஹிஷீ மஹாத்ரிபுரஸுந்த³ரீ ॥ 57॥
சது:ஷஷ்ட்யுபசாராட்⁴யா சது:ஷஷ்டிகலாமயீ ।
மஹாசது:ஷஷ்டிகோடியோகி³நீக³ணஸேவிதா ॥ 58॥
மநுவித்³யா சந்த்³ரவித்³யா சந்த்³ரமண்ட³லமத்⁴யகா³ ।
சாருரூபா சாருஹாஸா சாருசந்த்³ரகலாத⁴ரா ॥ 59॥
சராசரஜக³ந்நாதா² சக்ரராஜநிகேதநா ।
பார்வதீ பத்³மநயநா பத்³மராக³ஸமப்ரபா⁴ ॥ 60॥
பஞ்சப்ரேதாஸநாஸீநா பஞ்சப்³ரஹ்மஸ்வரூபிணீ ।
சிந்மயீ பரமாநந்தா³ விஜ்ஞாநக⁴நரூபிணீ ॥ 61॥
த்⁴யாநத்⁴யாத்ரு’த்⁴யேயரூபா த⁴ர்மாத⁴ர்மவிவர்ஜிதா ।
விஶ்வரூபா ஜாக³ரிணீ ஸ்வபந்தீ தைஜஸாத்மிகா ॥ 62॥
ஸுப்தா ப்ராஜ்ஞாத்மிகா துர்யா ஸர்வாவஸ்தா²விவர்ஜிதா ।
ஸ்ரு’ஷ்டிகர்த்ரீ ப்³ரஹ்மரூபா கோ³ப்த்ரீ கோ³விந்த³ரூபிணீ ॥ 63॥
ஸம்ஹாரிணீ ருத்³ரரூபா திரோதா⁴நகரீஶ்வரீ ।
ஸதா³ஶிவாऽநுக்³ரஹதா³ பஞ்சக்ரு’த்யபராயணா ॥ 64॥
பா⁴நுமண்ட³லமத்⁴யஸ்தா²பை⁴ரவீ ப⁴க³மாலிநீ ।
பத்³மாஸநா ப⁴க³வதீ பத்³மநாப⁴ஸஹோத³ரீ ॥ 65॥
உந்மேஷநிமிஷோத்பந்நவிபந்நபு⁴வநாவலீ ।
ஸஹஸ்ரஶீர்ஷவத³நா ஸஹஸ்ராக்ஷீ ஸஹஸ்ரபாத் ॥ 66॥
ஆப்³ரஹ்மகீடஜநநீ வர்ணாஶ்ரமவிதா⁴யிநீ ।
நிஜாஜ்ஞாரூபநிக³மா புண்யாபுண்யப²லப்ரதா³ ॥ 67॥
ஶ்ருதிஸீமந்தஸிந்தூ³ரீக்ரு’தபாதா³ப்³ஜதூ⁴லிகா ।
ஸகலாக³மஸந்தோ³ஹஶுக்திஸம்புடமௌக்திகா ॥ 68॥
புருஷார்த²ப்ரதா³ பூர்ணா போ⁴கி³நீ பு⁴வநேஶ்வரீ ।
அம்பி³காऽநாதி³நித⁴நா ஹரிப்³ரஹ்மேந்த்³ரஸேவிதா ॥ 69॥

நாராயணீ நாத³ரூபா நாமரூபவிவர்ஜிதா ।
(பஞ்சமீ ஜ்வாலிநீ கலா 301-400 நாமாநி)
ஹ்ரீங்காரீ ஹ்ரீமதீ ஹ்ரு’த்³யா ஹேயோபாதே³யவர்ஜிதா ॥ 70॥
ராஜராஜார்சிதா ராஜ்ஞீ ரம்யா ராஜீவலோசநா ।
ரஞ்ஜநீ ரமணீ ரஸ்யா ரணத்கிங்கிணிமேக²லா ॥ 71॥
ரமா ராகேந்து³வத³நா ரதிரூபா ரதிப்ரியா ।
ரக்ஷாகரீ ராக்ஷஸக்⁴நீ ராமா ரமணலம்படா ॥ 72॥
காம்யா காமகலாரூபா கத³ம்ப³குஸுமப்ரியா ।
கல்யாணீ ஜக³தீகந்தா³ கருணாரஸஸாக³ரா ॥ 73॥
கலாவதீ கலாலாபா காந்தா காத³ம்ப³ரீப்ரியா ।
வரதா³ வாமநயநா வாருணீமத³விஹ்வலா ॥ 74॥
விஶ்வாதி⁴கா வேத³வேத்³யா விந்த்⁴யாசலநிவாஸிநீ ।
விதா⁴த்ரீ வேத³ஜநநீ விஷ்ணுமாயா விலாஸிநீ ॥ 75॥
க்ஷேத்ரஸ்வரூபா க்ஷேத்ரேஶீ க்ஷேத்ரக்ஷேத்ரஜ்ஞபாலிநீ ।
க்ஷயவ்ரு’த்³தி⁴விநிர்முக்தா க்ஷேத்ரபாலஸமர்சிதா ॥ 76॥
விஜயா விமலா வந்த்³யா வந்தா³ருஜநவத்ஸலா ।
வாக்³வாதி³நீ வாமகேஶீ வஹ்நிமண்ட³லவாஸிநீ ॥ 77॥
ப⁴க்திமத்கல்பலதிகா பஶுபாஶவிமோசிநீ ।
ஸம்ஹ்ரு’தாஶேஷபாஷண்டா³ஸதா³சாரப்ரவர்திகா ॥ 78॥ பாக²ண்டா³

தாபத்ரயாக்³நிஸந்தப்தஸமாஹ்லாத³நசந்த்³ரிகா ।
தருணீ தாபஸாராத்⁴யா தநுமத்⁴யா தமோऽபஹா ॥ 79॥
சிதிஸ்தத்பத³லக்ஷ்யார்தா² சிதே³கரஸரூபிணீ ।
ஸ்வாத்மாநந்த³லவீபூ⁴தப்³ரஹ்மாத்³யாநந்த³ஸந்ததி: ॥ 80॥
பரா ப்ரத்யக்சிதீரூபா பஶ்யந்தீ பரதே³வதா ।
மத்⁴யமா வைக²ரீரூபா ப⁴க்தமாநஸஹம்ஸிகா ॥ 81॥
காமேஶ்வரப்ராணநாடீ³ க்ரு’தஜ்ஞா காமபூஜிதா ।
ஶ‍்ரு’ங்கா³ரரஸஸம்பூர்ணா ஜயா ஜாலந்த⁴ரஸ்தி²தா ॥ 82॥

ஓட்³யாணபீட²நிலயா பி³ந்து³மண்ட³லவாஸிநீ ।
ரஹோயாக³க்ரமாராத்⁴யா ரஹஸ்தர்பணதர்பிதா ॥ 83॥
ஸத்³ய:ப்ரஸாதி³நீ விஶ்வஸாக்ஷிணீ ஸாக்ஷிவர்ஜிதா ।
ஷட³ங்க³தே³வதாயுக்தா ஷாட்³கு³ண்யபரிபூரிதா ॥ 84॥
நித்யக்லிந்நா நிருபமா நிர்வாணஸுக²தா³யிநீ ।
நித்யாஷோட³ஶிகாரூபா ஶ்ரீகண்டா²ர்த⁴ஶரீரிணீ ॥ 85॥
ப்ரபா⁴வதீ ப்ரபா⁴ரூபா ப்ரஸித்³தா⁴ பரமேஶ்வரீ ।
மூலப்ரக்ரு’திரவ்யக்தா வ்யக்தாவ்யக்தஸ்வரூபிணீ ॥ 86॥
(ஷஷ்டீ² ருச்யாக்²யா கலா 401-500 நாமாநி)
வ்யாபிநீ விவிதா⁴காரா வித்³யாவித்³யா-ஸ்வரூபிணீ ।
மஹாகாமேஶநயநகுமுதா³ஹ்லாத³கௌமுதீ³ ॥ 87॥
ப⁴க்தஹார்த³தமோபே⁴த³பா⁴நுமத்³பா⁴நுஸந்ததி: ।
ஶிவதூ³தீ ஶிவாராத்⁴யா ஶிவமூர்தி: ஶிவங்கரீ ॥ 88॥
ஶிவப்ரியா ஶிவபரா ஶிஷ்டேஷ்டா ஶிஷ்டபூஜிதா ।
அப்ரமேயா ஸ்வப்ரகாஶா மநோவாசாமகோ³சரா ॥ 89॥
சிச்ச²க்திஶ் சேதநாரூபா ஜட³ஶக்திர்ஜடா³த்மிகா ।
கா³யத்ரீ வ்யாஹ்ரு’தி:ஸந்த்⁴யா த்³விஜவ்ரு’ந்த³நிஷேவிதா ॥ 90॥
தத்த்வாஸநா தத்த்வமயீ பஞ்சகோஶாந்தரஸ்தி²தா ।
நி:ஸீமமஹிமா நித்யயௌவநா மத³ஶாலிநீ ॥ 91॥ நிஸ்ஸீம

மத³கூ⁴ர்ணிதரக்தாக்ஷீ மத³பாடலக³ண்ட³பூ:⁴ ।
சந்த³நத்³ரவதி³க்³தா⁴ங்கீ³ சாம்பேயகுஸுமப்ரியா ॥ 92॥
குஶலா கோமலாகாரா குருகுல்லா குலேஶ்வரீ ।
குலகுண்டா³லயா கௌலமார்க³தத்பரஸேவிதா ॥ 93॥
குமாரக³ணநாதா²ம்பா³ துஷ்டி: புஷ்டிர்மதிர்த்⁴ரு’தி: ।
ஶாந்தி:ஸ்வஸ்திமதீ காந்திர்நந்தி³நீ விக்⁴நநாஶிநீ ॥ 94॥
தேஜோவதீ த்ரிநயநா லோலாக்ஷீகாமரூபிணீ ।
மாலிநீ ஹம்ஸிநீ மாதா மலயாசலவாஸிநீ ॥ 95॥
ஸுமுகீ² நலிநீ ஸுப்⁴ரூ: ஶோப⁴நா ஸுரநாயிகா ।

காலகண்டீ² காந்திமதீ க்ஷோபி⁴ணீ ஸூக்ஷ்மரூபிணீ ॥ 96॥
வஜ்ரேஶ்வரீ வாமதே³வீ வயோऽவஸ்தா²விவர்ஜிதா ।
ஸித்³தே⁴ஶ்வரீ ஸித்³த⁴வித்³யா ஸித்³த⁴மாதா யஶஸ்விநீ ॥ 97॥
விஶுத்³தி⁴சக்ரநிலயாऽऽரக்தவர்ணா த்ரிலோசநா ।
க²ட்வாங்கா³தி³ப்ரஹரணா வத³நைகஸமந்விதா ॥ 98॥
பாயஸாந்நப்ரியா த்வக்ஸ்தா² பஶுலோகப⁴யங்கரீ ।
அம்ரு’தாதி³மஹாஶக்திஸம்வ்ரு’தா டா³கிநீஶ்வரீ ॥ 99॥
அநாஹதாப்³ஜநிலயா ஶ்யாமாபா⁴ வத³நத்³வயா ।
த³ம்ஷ்ட்ரோஜ்ஜ்வலாऽக்ஷமாலாதி³த⁴ரா ருதி⁴ரஸம்ஸ்தி²தா ॥ 100॥
காலராத்ர்யாதி³ஶக்த்யௌக⁴வ்ரு’தா ஸ்நிக்³தௌ⁴த³நப்ரியா ।
மஹாவீரேந்த்³ரவரதா³ ராகிண்யம்பா³ஸ்வரூபிணீ ॥ 101॥
மணிபூராப்³ஜநிலயா வத³நத்ரயஸம்யுதா ।
வஜ்ராதி³காயுதோ⁴பேதா டா³மர்யாதி³பி⁴ராவ்ரு’தா ॥ 102॥
(ஸப்தமீ ஸுஷும்ணா கலா 501-600 நாமாநி)
ரக்தவர்ணா மாம்ஸநிஷ்டா²கு³டா³ந்நப்ரீதமாநஸா ।
ஸமஸ்தப⁴க்தஸுக²தா³லாகிந்யம்பா³ஸ்வரூபிணீ ॥ 103॥
ஸ்வாதி⁴ஷ்டா²நாம்பு³ஜக³தா சதுர்வக்த்ரமநோஹரா ।
ஶூலாத்³யாயுத⁴ஸம்பந்நா பீதவர்ணாऽதிக³ர்விதா ॥ 104॥
மேதோ³நிஷ்டா² மது⁴ப்ரீதா ப³ந்தி⁴ந்யாதி³ஸமந்விதா ।
த³த்⁴யந்நாஸக்தஹ்ரு’த³யா காகிநீரூபதா⁴ரிணீ ॥ 105॥
மூலாதா⁴ராம்பு³ஜாரூடா⁴ பஞ்சவக்த்ராऽஸ்தி²ஸம்ஸ்தி²தா ।
அங்குஶாதி³ப்ரஹரணா வரதா³தி³நிஷேவிதா ॥ 106॥
முத்³கௌ³த³நாஸக்தசித்தா ஸாகிந்யம்பா³ஸ்வரூபிணீ ।
ஆஜ்ஞாசக்ராப்³ஜநிலயா ஶுக்லவர்ணா ஷடா³நநா ॥ 107॥
மஜ்ஜாஸம்ஸ்தா²ஹம்ஸவதீமுக்²யஶக்திஸமந்விதா ।
ஹரித்³ராந்நைகரஸிகா ஹாகிநீரூபதா⁴ரிணீ ॥ 108॥
ஸஹஸ்ரத³லபத்³மஸ்தா²ஸர்வவர்ணோபஶோபி⁴தா ।
ஸர்வாயுத⁴த⁴ரா ஶுக்லஸம்ஸ்தி²தா ஸர்வதோமுகீ² ॥ 109॥

ஸர்வௌத³நப்ரீதசித்தா யாகிந்யம்பா³ஸ்வரூபிணீ ।
ஸ்வாஹா ஸ்வதா⁴ऽமதிர்மேதா⁴ ஶ்ருதி:ஸ்ம்ரு’திரநுத்தமா ॥ 110॥
புண்யகீர்தி: புண்யலப்⁴யா புண்யஶ்ரவணகீர்தநா ।
புலோமஜார்சிதா ப³ந்த⁴மோசநீ ப³ந்து⁴ராலகா ॥ 111॥ மோசநீ ப³ர்ப³ராலகா

விமர்ஶரூபிணீ வித்³யா வியதா³தி³ஜக³த்ப்ரஸூ: ।
ஸர்வவ்யாதி⁴ப்ரஶமநீ ஸர்வம்ரு’த்யுநிவாரிணீ ॥ 112॥
அக்³ரக³ண்யாऽசிந்த்யரூபா கலிகல்மஷநாஶிநீ ।
காத்யாயநீ காலஹந்த்ரீ கமலாக்ஷநிஷேவிதா ॥ 113॥
தாம்பூ³லபூரிதமுகீ² தா³டி³மீகுஸுமப்ரபா⁴ ।
ம்ரு’கா³க்ஷீ மோஹிநீ முக்²யா ம்ரு’டா³நீ மித்ரரூபிணீ ॥ 114॥
நித்யத்ரு’ப்தா ப⁴க்தநிதி⁴ர்நியந்த்ரீ நிகி²லேஶ்வரீ ।
மைத்ர்யாதி³வாஸநாலப்⁴யா மஹாப்ரலயஸாக்ஷிணீ ॥ 115॥
பரா ஶக்தி: பரா நிஷ்டா² ப்ரஜ்ஞாநக⁴நரூபிணீ ।
மாத்⁴வீபாநாலஸா மத்தா மாத்ரு’காவர்ணரூபிணீ ॥ 116॥
மஹாகைலாஸநிலயா ம்ரு’ணாலம்ரு’து³தோ³ர்லதா ।
மஹநீயா த³யாமூர்திர்மஹாஸாம்ராஜ்யஶாலிநீ ॥ 117॥
ஆத்மவித்³யா மஹாவித்³யா ஶ்ரீவித்³யா காமஸேவிதா ।
ஶ்ரீஷோட³ஶாக்ஷரீவித்³யா த்ரிகூடா காமகோடிகா ॥ 118॥
கடாக்ஷகிங்கரீபூ⁴தகமலாகோடிஸேவிதா ।
ஶிர:ஸ்தி²தா சந்த்³ரநிபா⁴ பா⁴லஸ்தே²ந்த்³ரத⁴நு:ப்ரபா⁴ ॥ 119॥
ஹ்ரு’த³யஸ்தா² ரவிப்ரக்²யா த்ரிகோணாந்தரதீ³பிகா ।
தா³க்ஷாயணீ தை³த்யஹந்த்ரீ த³க்ஷயஜ்ஞவிநாஶிநீ ॥ 120॥
(அஷ்டமீ போ⁴க³தா³ கலா 601-700 நாமாநி)
த³ராந்தோ³லிததீ³ர்கா⁴க்ஷீ த³ரஹாஸோஜ்ஜ்வலந்முகீ² ।
கு³ருமூர்திர்கு³ணநிதி⁴ர்கோ³மாதா கு³ஹஜந்மபூ:⁴ ॥ 121॥
தே³வேஶீ த³ண்ட³நீதிஸ்தா² த³ஹராகாஶரூபிணீ ।
ப்ரதிபந்முக்²யராகாந்ததிதி²மண்ட³லபூஜிதா ॥ 122॥

கலாத்மிகா கலாநாதா² காவ்யாலாபவிநோதி³நீ । விமோதி³நீ
ஸசாமரரமாவாணீஸவ்யத³க்ஷிணஸேவிதா ॥ 123॥
ஆதி³ஶக்திரமேயாऽऽத்மா பரமா பாவநாக்ரு’தி: ।
அநேககோடிப்³ரஹ்மாண்ட³ஜநநீ தி³வ்யவிக்³ரஹா ॥ 124॥
க்லீங்காரீ கேவலா கு³ஹ்யா கைவல்யபத³தா³யிநீ ।
த்ரிபுரா த்ரிஜக³த்³வந்த்³யா த்ரிமூர்திஸ்த்ரித³ஶேஶ்வரீ ॥ 125॥
த்ர்யக்ஷரீ தி³வ்யக³ந்தா⁴ட்⁴யா ஸிந்தூ³ரதிலகாஞ்சிதா ।
உமா ஶைலேந்த்³ரதநயா கௌ³ரீ க³ந்த⁴ர்வஸேவிதா ॥ 126॥
விஶ்வக³ர்பா⁴ ஸ்வர்ணக³ர்பா⁴ऽவரதா³ வாக³தீ⁴ஶ்வரீ ।
த்⁴யாநக³ம்யாऽபரிச்சே²த்³யா ஜ்ஞாநதா³ ஜ்ஞாநவிக்³ரஹா ॥ 127॥
ஸர்வவேதா³ந்தஸம்வேத்³யா ஸத்யாநந்த³ஸ்வரூபிணீ ।
லோபாமுத்³ரார்சிதா லீலாக்லு’ப்தப்³ரஹ்மாண்ட³மண்ட³லா ॥ 128॥
அத்³ரு’ஶ்யா த்³ரு’ஶ்யரஹிதா விஜ்ஞாத்ரீ வேத்³யவர்ஜிதா ।
யோகி³நீ யோக³தா³ யோக்³யா யோகா³நந்தா³ யுக³ந்த⁴ரா ॥ 129॥
இச்சா²ஶக்திஜ்ஞாநஶக்திக்ரியாஶக்திஸ்வரூபிணீ ।
ஸர்வாதா⁴ரா ஸுப்ரதிஷ்டா²ஸத³ஸத்³ரூபதா⁴ரிணீ ॥ 130॥
அஷ்டமூர்திரஜாஜைத்ரீ லோகயாத்ராவிதா⁴யிநீ । அஜாஜேத்ரீ
ஏகாகிநீ பூ⁴மரூபா நிர்த்³வைதா த்³வைதவர்ஜிதா ॥ 131॥
அந்நதா³ வஸுதா³ வ்ரு’த்³தா⁴ ப்³ரஹ்மாத்மைக்யஸ்வரூபிணீ ।
ப்³ரு’ஹதீ ப்³ராஹ்மணீ ப்³ராஹ்மீ ப்³ரஹ்மாநந்தா³ ப³லிப்ரியா ॥ 132॥
பா⁴ஷாரூபா ப்³ரு’ஹத்ஸேநா பா⁴வாபா⁴வவிவர்ஜிதா ।
ஸுகா²ராத்⁴யா ஶுப⁴கரீ ஶோப⁴நா ஸுலபா⁴ க³தி: ॥ 133॥
ராஜராஜேஶ்வரீ ராஜ்யதா³யிநீ ராஜ்யவல்லபா⁴ ।
ராஜத்க்ரு’பா ராஜபீட²நிவேஶிதநிஜாஶ்ரிதா ॥ 134॥
ராஜ்யலக்ஷ்மீ: கோஶநாதா² சதுரங்க³ப³லேஶ்வரீ ।
ஸாம்ராஜ்யதா³யிநீ ஸத்யஸந்தா⁴ ஸாக³ரமேக²லா ॥ 135॥
தீ³க்ஷிதா தை³த்யஶமநீ ஸர்வலோகவஶங்கரீ ।
ஸர்வார்த²தா³த்ரீ ஸாவித்ரீ ஸச்சிதா³நந்த³ரூபிணீ ॥ 136॥

(நவமீ விஶ்வா கலா 701-800 நாமாநி)
தே³ஶகாலாபரிச்சி²ந்நா ஸர்வகா³ஸர்வமோஹிநீ ।
ஸரஸ்வதீ ஶாஸ்த்ரமயீ கு³ஹாம்பா³கு³ஹ்யரூபிணீ ॥ 137॥
ஸர்வோபாதி⁴விநிர்முக்தா ஸதா³ஶிவபதிவ்ரதா ।
ஸம்ப்ரதா³யேஶ்வரீ ஸாத்⁴வீ கு³ருமண்ட³லரூபிணீ ॥ 138॥
குலோத்தீர்ணா ப⁴கா³ராத்⁴யா மாயா மது⁴மதீ மஹீ ।
க³ணாம்பா³கு³ஹ்யகாராத்⁴யா கோமலாங்கீ³கு³ருப்ரியா ॥ 139॥
ஸ்வதந்த்ரா ஸர்வதந்த்ரேஶீ த³க்ஷிணாமூர்திரூபிணீ ।
ஸநகாதி³ஸமாராத்⁴யா ஶிவஜ்ஞாநப்ரதா³யிநீ ॥ 140॥
சித்கலாऽऽநந்த³கலிகா ப்ரேமரூபா ப்ரியங்கரீ ।
நாமபாராயணப்ரீதா நந்தி³வித்³யா நடேஶ்வரீ ॥ 141॥
மித்²யாஜக³த³தி⁴ஷ்டா²நா முக்திதா³முக்திரூபிணீ ।
லாஸ்யப்ரியா லயகரீ லஜ்ஜா ரம்பா⁴தி³வந்தி³தா ॥ 142॥
ப⁴வதா³வஸுதா⁴வ்ரு’ஷ்டி: பாபாரண்யத³வாநலா ।
தௌ³ர்பா⁴க்³யதூலவாதூலா ஜராத்⁴வாந்தரவிப்ரபா⁴ ॥ 143॥
பா⁴க்³யாப்³தி⁴சந்த்³ரிகா ப⁴க்தசித்தகேகிக⁴நாக⁴நா ।
ரோக³பர்வதத³ம்போ⁴லிர்ம்ரு’த்யுதா³ருகுடா²ரிகா ॥ 144॥
மஹேஶ்வரீ மஹாகாலீ மஹாக்³ராஸா மஹாஶநா ।
அபர்ணா சண்டி³கா சண்ட³முண்டா³ஸுரநிஷூதி³நீ ॥ 145॥
க்ஷராக்ஷராத்மிகா ஸர்வலோகேஶீ விஶ்வதா⁴ரிணீ ।
த்ரிவர்க³தா³த்ரீ ஸுப⁴கா³ த்ர்யம்ப³கா த்ரிகு³ணாத்மிகா ॥ 146॥
ஸ்வர்கா³பவர்க³தா³ ஶுத்³தா⁴ ஜபாபுஷ்பநிபா⁴க்ரு’தி: ।
ஓஜோவதீ த்³யுதித⁴ரா யஜ்ஞரூபா ப்ரியவ்ரதா ॥ 147॥
து³ராராத்⁴யா து³ராத⁴ர்ஷா பாடலீகுஸுமப்ரியா ।
மஹதீ மேருநிலயா மந்தா³ரகுஸுமப்ரியா ॥ 148॥
வீராராத்⁴யா விராட்³ரூபா விரஜா விஶ்வதோமுகீ² ।
ப்ரத்யக்³ரூபா பராகாஶா ப்ராணதா³ ப்ராணரூபிணீ ॥ 149॥

மார்தாண்ட³பை⁴ரவாராத்⁴யா மந்த்ரிணீந்யஸ்தராஜ்யதூ: ⁴ । மார்தண்ட³
த்ரிபுரேஶீ ஜயத்ஸேநா நிஸ்த்ரைகு³ண்யா பராபரா ॥ 150॥
ஸத்யஜ்ஞாநாநந்த³ரூபா ஸாமரஸ்யபராயணா ।
கபர்தி³நீ கலாமாலா காமது⁴க் காமரூபிணீ ॥ 151॥
கலாநிதி:⁴ காவ்யகலா ரஸஜ்ஞா ரஸஶேவதி: ⁴ ।
(த³ஶமீ போ³தி⁴நீ கலா 801-900 நாமாநி)
புஷ்டா புராதநா பூஜ்யா புஷ்கரா புஷ்கரேக்ஷணா ॥ 152॥
பரஞ்ஜ்யோதி: பரந்தா⁴ம பரமாணு: பராத்பரா ।
பாஶஹஸ்தா பாஶஹந்த்ரீ பரமந்த்ரவிபே⁴தி³நீ ॥ 153॥
மூர்தாऽமூர்தாऽநித்யத்ரு’ப்தா முநிமாநஸஹம்ஸிகா ।
ஸத்யவ்ரதா ஸத்யரூபா ஸர்வாந்தர்யாமிநீ ஸதீ ॥ 154॥
ப்³ரஹ்மாணீ ப்³ரஹ்மஜநநீ ப³ஹுரூபா பு³தா⁴ர்சிதா ।
ப்ரஸவித்ரீ ப்ரசண்டா³ऽऽஜ்ஞா ப்ரதிஷ்டா² ப்ரகடாக்ரு’தி: ॥ 155॥
ப்ராணேஶ்வரீ ப்ராணதா³த்ரீ பஞ்சாஶத்பீட²ரூபிணீ ।
விஶ‍்ரு’ங்க²லா விவிக்தஸ்தா² வீரமாதா வியத்ப்ரஸூ: ॥ 156॥
முகுந்தா³முக்திநிலயா மூலவிக்³ரஹரூபிணீ ।
பா⁴வஜ்ஞா ப⁴வரோக³க்⁴நீ ப⁴வசக்ரப்ரவர்திநீ ॥ 157॥
ச²ந்த:³ஸாரா ஶாஸ்த்ரஸாரா மந்த்ரஸாரா தலோத³ரீ ।
உதா³ரகீர்திருத்³தா³மவைப⁴வா வர்ணரூபிணீ ॥ 158॥
ஜந்மம்ரு’த்யுஜராதப்தஜநவிஶ்ராந்திதா³யிநீ ।
ஸர்வோபநிஷது³த்³கு⁴ஷ்டா ஶாந்த்யதீதகலாத்மிகா ॥ 159॥
க³ம்பீ⁴ரா க³க³நாந்தஸ்தா² க³ர்விதா கா³நலோலுபா ।
கல்பநாரஹிதா காஷ்டா²ऽகாந்தா காந்தார்த⁴விக்³ரஹா ॥ 160॥
கார்யகாரணநிர்முக்தா காமகேலிதரங்கி³தா ।
கநத்கநகதாடங்கா லீலாவிக்³ரஹதா⁴ரிணீ ॥ 161॥
அஜா க்ஷயவிநிர்முக்தா முக்³தா⁴ க்ஷிப்ரப்ரஸாதி³நீ ।
அந்தர்முக²ஸமாராத்⁴யா ப³ஹிர்முக²ஸுது³ர்லபா⁴ ॥ 162॥

த்ரயீ த்ரிவர்க³நிலயா த்ரிஸ்தா² த்ரிபுரமாலிநீ ।
நிராமயா நிராலம்பா³ஸ்வாத்மாராமா ஸுதா⁴ஸ்ரு’தி: ॥ 163॥ ஸுதா⁴ஸ்ருதி:

ஸம்ஸாரபங்கநிர்மக்³நஸமுத்³த⁴ரணபண்டி³தா ।
யஜ்ஞப்ரியா யஜ்ஞகர்த்ரீ யஜமாநஸ்வரூபிணீ ॥ 164॥
த⁴ர்மாதா⁴ரா த⁴நாத்⁴யக்ஷா த⁴நதா⁴ந்யவிவர்தி⁴நீ ।
விப்ரப்ரியா விப்ரரூபா விஶ்வப்⁴ரமணகாரிணீ ॥ 165॥
விஶ்வக்³ராஸா வித்³ருமாபா⁴ வைஷ்ணவீ விஷ்ணுரூபிணீ ।
அயோநிர்யோநிநிலயா கூடஸ்தா²குலரூபிணீ ॥ 166॥
(ஏகாத³ஶீ தா⁴ரிணீ கலா 901-1000 நாமாநி)
வீரகோ³ஷ்டீ²ப்ரியா வீரா நைஷ்கர்ம்யா நாத³ரூபிணீ ।
விஜ்ஞாநகலநா கல்யா வித³க்³தா⁴ பை³ந்த³வாஸநா ॥ 167॥
தத்த்வாதி⁴கா தத்த்வமயீ தத்த்வமர்த²ஸ்வரூபிணீ ।
ஸாமகா³நப்ரியா ஸௌம்யா ஸதா³ஶிவகுடும்பி³நீ ॥ 168॥ ஸோம்யா

ஸவ்யாபஸவ்யமார்க³ஸ்தா²ஸர்வாபத்³விநிவாரிணீ ।
ஸ்வஸ்தா²ஸ்வபா⁴வமது⁴ரா தீ⁴ரா தீ⁴ரஸமர்சிதா ॥ 169॥
சைதந்யார்க்⁴யஸமாராத்⁴யா சைதந்யகுஸுமப்ரியா ।
ஸதோ³தி³தா ஸதா³துஷ்டா தருணாதி³த்யபாடலா ॥ 170॥
த³க்ஷிணாத³க்ஷிணாராத்⁴யா த³ரஸ்மேரமுகா²ம்பு³ஜா ।
கௌலிநீகேவலாऽநர்க்⁴யகைவல்யபத³தா³யிநீ ॥ 171॥
ஸ்தோத்ரப்ரியா ஸ்துதிமதீ ஶ்ருதிஸம்ஸ்துதவைப⁴வா ।
மநஸ்விநீ மாநவதீ மஹேஶீ மங்க³ளாக்ரு’தி: ॥ 172॥
விஶ்வமாதா ஜக³த்³தா⁴த்ரீ விஶாலாக்ஷீ விராகி³ணீ ।
ப்ரக³ல்பா⁴ பரமோதா³ரா பராமோதா³ மநோமயீ ॥ 173॥
வ்யோமகேஶீ விமாநஸ்தா² வஜ்ரிணீ வாமகேஶ்வரீ ।
பஞ்சயஜ்ஞப்ரியா பஞ்சப்ரேதமஞ்சாதி⁴ஶாயிநீ ॥ 174॥
பஞ்சமீ பஞ்சபூ⁴தேஶீ பஞ்சஸங்க்²யோபசாரிணீ ।
ஶாஶ்வதீ ஶாஶ்வதைஶ்வர்யா ஶர்மதா³ ஶம்பு⁴மோஹிநீ ॥ 175॥
த⁴ராத⁴ரஸுதா த⁴ந்யா த⁴ர்மிணீ த⁴ர்மவர்தி⁴நீ ।

லோகாதீதா கு³ணாதீதா ஸர்வாதீதா ஶமாத்மிகா ॥ 176॥
ப³ந்தூ⁴ககுஸுமப்ரக்²யா பா³லா லீலாவிநோதி³நீ ।
ஸுமங்க³ளீ ஸுக²கரீ ஸுவேஷாட்⁴யா ஸுவாஸிநீ ॥ 177॥
ஸுவாஸிந்யர்சநப்ரீதாऽऽஶோப⁴நா ஶுத்³த⁴மாநஸா ।
பி³ந்து³தர்பணஸந்துஷ்டா பூர்வஜா த்ரிபுராம்பி³கா ॥ 178॥
த³ஶமுத்³ராஸமாராத்⁴யா த்ரிபுராஶ்ரீவஶங்கரீ ।
ஜ்ஞாநமுத்³ரா ஜ்ஞாநக³ம்யா ஜ்ஞாநஜ்ஞேயஸ்வரூபிணீ ॥ 179॥
யோநிமுத்³ரா த்ரிக²ண்டே³ஶீ த்ரிகு³ணாம்பா³ த்ரிகோணகா³ ।
அநகா⁴ऽத்³பு⁴தசாரித்ரா வாஞ்சி²தார்த²ப்ரதா³யிநீ ॥ 180॥
அப்⁴யாஸாதிஶயஜ்ஞாதா ஷட³த்⁴வாதீதரூபிணீ ।
அவ்யாஜகருணாமூர்திரஜ்ஞாநத்⁴வாந்ததீ³பிகா ॥ 181॥
ஆபா³லகோ³பவிதி³தா ஸர்வாநுல்லங்க்⁴யஶாஸநா ।
ஶ்ரீசக்ரராஜநிலயா ஶ்ரீமத்த்ரிபுரஸுந்த³ரீ ॥ 182॥
ஶ்ரீஶிவா ஶிவஶக்த்யைக்யரூபிணீ லலிதாம்பி³கா ।
ஏவம் ஶ்ரீலலிதா தே³வ்யா நாம்நாம் ஸாஹஸ்ரகம் ஜகு:³ ॥
॥ இதி ஶ்ரீப்³ரஹ்மாண்ட³ புராணே உத்தரக²ண்டே³ஶ்ரீஹயக்³ரீவாக³ஸ்த்யஸம்வாதே³
ஶ்ரீலலிதாஸஹஸ்ரநாமஸ்தோத்ரகத²நம் ஸம்பூர்ணம் ॥

ப²லஶ்ருதி:
(க்ஷமாக்²யா த்³வாத³ஶீ கலா)
இத்யேதந்நாமஸாஹஸ்ரம் கதி²தம் தே க⁴டோத்³ப⁴வ ।
ரஹஸ்யாநாம் ரஹஸ்யம் ச லலிதாப்ரீதிதா³யகம் ॥ 1॥
அநேந ஸத்³ரு’ஶம் ஸ்தோத்ரம் ந பூ⁴தம் ந ப⁴விஷ்யதி ।
ஸர்வரோக³ப்ரஶமநம் ஸர்வஸம்பத்ப்ரவர்த⁴நம் ॥ 2॥
ஸர்வாபம்ரு’த்யுஶமநம் காலம்ரு’த்யுநிவாரணம் ।
ஸர்வஜ்வரார்திஶமநம் தீ³ர்கா⁴யுஷ்யப்ரதா³யகம் ॥ 3॥
புத்ரப்ரத³மபுத்ராணாம் புருஷார்த²ப்ரதா³யகம் ।
இத³ம் விஶேஷாச்ச்²ரீதே³வ்யா:ஸ்தோத்ரம் ப்ரீதிவிதா⁴யகம் ॥ 4॥

ஜபேந்நித்யம் ப்ரயத்நேந லலிதோபாஸ்திதத்பர: ।
ப்ராத:ஸ்நாத்வா விதா⁴நேந ஸந்த்⁴யாகர்ம ஸமாப்ய ச ॥ 5॥
பூஜாக்³ரு’ஹம் ததோ க³த்வா சக்ரேராஜம் ஸமர்சயேத் ।
வித்³யாம் ஜபேத் ஸஹஸ்ரம் வா த்ரிஶதம் ஶதமேவ வா ॥ 6॥
ரஹஸ்யநாமஸாஹஸ்ரமித³ம் பஶ்சாத்படே²ந்நர: ।
ஜந்மமத்⁴யே ஸக்ரு’ச்சாபி ய ஏதத்பட²தே ஸுதீ:⁴ ॥ 7॥
தஸ்ய புண்யப²லம் வக்ஷ்யே ஶ‍்ரு’ணு த்வம் கும்ப⁴ஸம்ப⁴வ ।
க³ங்கா³தி³ஸர்வதீர்தே²ஷு ய:ஸ்நாயாத்கோடிஜந்மஸு ॥ 8॥
கோடிலிங்க³ப்ரதிஷ்டா²ம் ச ய:குர்யாத³விமுக்தகே ।
குருக்ஷேத்ரே து யோ த³த்³யாத்கோடிவாரம் ரவிக்³ரஹே ॥ 9॥
கோடிம் ஸௌவர்ணபா⁴ராணாம் ஶ்ரோத்ரியேஷு த்³விஜந்மஸு ।
ய: கோடிம் ஹயமேதா⁴நாமாஹரேத்³ கா³ங்க³ரோத⁴ஸி ॥ 10॥
ஆசரேத்கூபகோடீர்யோ நிர்ஜலே மருபூ⁴தலே ।
து³ர்பி⁴க்ஷே ய: ப்ரதிதி³நம் கோடிப்³ராஹ்மணபோ⁴ஜநம் ॥ 11॥
ஶ்ரத்³த⁴யா பரயா குர்யாத்ஸஹஸ்ரோபரிவத்ஸராந் ।
தத்புண்யம் கோடிகு³ணிதம் லபே⁴த்புண்யமநுத்தமம் ॥ 12॥
ரஹஸ்யநாமஸாஹஸ்ரே நாம்நோऽப்யேகஸ்ய கீர்தநாத் ।
ரஹஸ்யநாமஸாஹஸ்ரே நாமைகமபி ய: படே²த் ॥ 13॥
தஸ்ய பாபாநி நஶ்யந்தி மஹாந்த்யபி ந ஸம்ஶய: ।
நித்யகர்மாநநுஷ்டா²நாந்நிஷித்³த⁴கரணாத³பி ॥ 14॥
யத்பாபம் ஜாயதே பும்ஸாம் தத்ஸர்வம் நஶ்யதி த்⁴ருவம் ।
ப³ஹுநாத்ர கிமுக்தேந ஶ‍்ரு’ணு த்வம் கும்ப⁴ஸம்ப⁴வ ॥ 15॥
அத்ரைகநாம்நோ யா ஶக்தி: பாதகாநாம் நிவர்தநே ।
தந்நிவர்த்யமக⁴ம் கர்தும் நாலம் லோகாஶ்சதுர்த³ஶ ॥ 16॥
யஸ்த்யக்த்வா நாமஸாஹஸ்ரம் பாபஹாநிமபீ⁴ப்ஸதி ।
ஸஹி ஶீதநிவ்ரு’த்யர்த²ம் ஹிமஶைலே நிஷேவதே ॥ 17॥
ப⁴க்தோ ய: கீர்தயேந்நித்யமித³ம் நாமஸஹஸ்ரகம் ।
தஸ்மை ஶ்ரீலிதாதே³வீ ப்ரீதாऽபீ⁴ஷ்டம் ப்ரயச்ச²தி ॥ 18॥

அகீர்தயந்நித³ம் ஸ்தோத்ரம் கத²ம் ப⁴க்தோ ப⁴விஷ்யதி ।
நித்யம் ஸங்கீர்தநாஶக்த: கீர்தயேத்புண்யவாஸரே ॥ 19॥
ஸங்க்ராந்தௌ விஷுவே சைவ ஸ்வஜந்மத்ரிதயேऽயநே ।
நவம்யாம் வா சதுர்த³ஶ்யாம் ஸிதாயாம் ஶுக்ரவாஸரே ॥ 20॥
கீர்தயேந்நாமஸாஹஸ்ரம் பௌர்ணமாஸ்யாம் விஶேஷத: ।
பௌர்ணமாஸ்யாம் சந்த்³ரபி³ம்பே³ த்⁴யாத்வா ஶ்ரீலலிதாம்பி³காம் ॥ 21॥
பஞ்சோபசாரை:ஸம்பூஜ்ய படே²ந்நாமஸஹஸ்ரகம் ।
ஸர்வே ரோகா:³ ப்ரணஶ்யந்தி தீ³ர்க⁴மாயுஶ்ச விந்த³தி ॥ 22॥
அயமாயுஷ்கரோ நாம ப்ரயோக:³ கல்பசோதி³த: ।
ஜ்வரார்தம் ஶிரஸி ஸ்ப்ரு’ஷ்ட்வா படே²ந்நாமஸஹஸ்ரகம் ॥ 23॥
தத்க்ஷணாத்ப்ரஶமம் யாதி ஶிரஸ்தோதோ³ ஜ்வரோऽபி ச ।
ஸர்வவ்யாதி⁴நிவ்ரு’த்த்யர்த²ம் ஸ்ப்ரு’ஷ்ட்வா ப⁴ஸ்ம ஜபேதி³த³ம் ॥ 24॥
தத்³ப⁴ஸ்மதா⁴ரணாதே³வ நஶ்யந்தி வ்யாத⁴ய:க்ஷணாத் ।
ஜலம் ஸம்மந்த்ர்ய கும்ப⁴ஸ்த²ம் நாமஸாஹஸ்ரதோ முநே ॥ 25॥
அபி⁴ஷிஞ்சேத்³க்³ரஹக்³ரஸ்தாந்க்³ரஹா நஶ்யந்தி தத்க்ஷணாத் ।
ஸுதா⁴ஸாக³ரமத்⁴யஸ்தா²ம் த்⁴யாத்வா ஶ்ரீலலிதாம்பி³காம் ॥ 26॥
ய: படே²ந்நாமஸாஹஸ்ரம் விஷம் தஸ்ய விநஶ்யதி ।
வந்த்⁴யாநாம் புத்ரலாபா⁴ய நாமஸாஹஸ்ரமந்த்ரிதம் ॥ 27॥
நவநீதம் ப்ரத³த்³யாத்து புத்ரலாபோ⁴ ப⁴வேத்³த்⁴ருவம் ।
தே³வ்யா: பாஶேந ஸம்ப³த்³தா⁴மாக்ரு’ஷ்டாமங்குஶேந ச ॥ 28॥
த்⁴யாத்வாऽபீ⁴ஷ்டாம் ஸ்த்ரியம் ராத்ரௌ ஜபேந்நாமஸஹஸ்ரகம் ।
ஆயாதி ஸ்வஸமீபம் ஸா யத்³யப்யந்த: புரம் க³தா ॥ 29॥
ராஜாகர்ஷணகாமஶ்சேத்³ராஜாவஸத²தி³ங்முக:² ।
த்ரிராத்ரம் ய: படே²தே³தச்ச்²ரீதே³வீத்⁴யாநதத்பர: ॥ 30॥
ஸ ராஜா பாரவஶ்யேந துரங்க³ம் வா மதங்க³ஜம் ।
ஆருஹ்யாயாதி நிகடம் தா³ஸவத்ப்ரணிபத்ய ச ॥ 31॥
தஸ்மை ராஜ்யம் ச கோஶம் ச த³தா³த்யேவ வஶம் க³த: ।

ரஹஸ்யநாமஸாஹஸ்ரம் ய: கீர்தயதி நித்யஶ: ॥ 32॥
தந்முகா²லோகமாத்ரேண முஹ்யேல்லோகத்ரயம் முநே ।
யஸ்த்வித³ம் நாமஸாஹஸ்ரம் ஸக்ரு’த்பட²தி ப⁴க்திமாந் ॥ 33॥
தஸ்ய யே ஶத்ரவஸ்தேஷாம் நிஹந்தா ஶரபே⁴ஶ்வர: ।
யோ வாऽபி⁴சாரம் குருதே நாமஸாஹஸ்ரபாட²கே ॥ 34॥
நிவர்த்ய தத்க்ரியாம் ஹந்யாத்தம் வை ப்ரத்யங்கி³ரா ஸ்வயம் ॥ ।
யே க்ரூரத்³ரு’ஷ்ட்யா வீக்ஷந்தே நாமஸாஹஸ்ரபாட²கம் ॥ 35॥
தாநந்தா⁴ந்குருதே க்ஷிப்ரம் ஸ்வயம் மார்தண்ட³பை⁴ரவ: ।
த⁴நம் யோ ஹரதே சோரைர்நாமஸாஹஸ்ரஜாபிந: ॥ 36॥
யத்ர குத்ர ஸ்தி²தம் வாபி க்ஷேத்ரபாலோ நிஹந்தி தம் ।
வித்³யாஸு குருதே வாத³ம் யோ வித்³வாந்நாமஜாபிநா ॥ 37॥
தஸ்ய வாக்ஸ்தம்ப⁴நம் ஸத்³ய: கரோதி நகுலேஶ்வரீ ।
யோ ராஜா குருதே வைரம் நாமஸாஹஸ்ரஜாபிநா ॥ 38॥
சதுரங்க³ப³லம் தஸ்ய த³ண்டி³நீ ஸம்ஹரேத்ஸ்வயம் ।
ய: படே²ந்நாமஸாஹஸ்ரம் ஷண்மாஸம் ப⁴க்திஸம்யுத: ॥ 39॥
லக்ஷ்மீஶ்சாஞ்சல்யரஹிதா ஸதா³ திஷ்ட²தி தத்³க்³ரு’ஹே ।
மாஸமேகம் ப்ரதிதி³நம் த்ரிவாரம் ய: படே²ந்நர: ॥ 40॥
பா⁴ரதீ தஸ்ய ஜிஹ்வாக்³ரே ரங்கே³ ந்ரு’த்யதி நித்யஶ: ।
யஸ்த்வேகவாரம் பட²தி பக்ஷமாத்ரமதந்த்³ரித: ॥ 41॥
முஹ்யந்தி காமவஶகா³ ம்ரு’கா³க்ஷ்யஸ்தஸ்ய வீக்ஷணாத் ।
ய: படே²ந்நாமஸாஹஸ்ரம் ஜந்மமத்⁴யே ஸக்ரு’ந்நர: ॥ 42॥
தத்³த்³ரு’ஷ்டிகோ³சராஸ்ஸர்வே முச்யந்தே ஸர்வகில்பி³ஷை: ।
யோ வேத்தி நாமஸாஹஸ்ரம் தஸ்மை தே³யம் த்³விஜந்மநே ॥ 43॥
அந்நம் வஸ்த்ரம் த⁴நம் தா⁴ந்யம் நாந்யேப்⁴யஸ்து கதா³சந ।
ஶ்ரீமந்த்ரராஜம் யோ வேத்தி ஶ்ரீசக்ரம் ய:ஸமர்சதி ॥ 44॥
ய: கீர்தயதி நாமாநி தம் ஸத்பாத்ரம் விது³ர்பு³தா: ⁴ ।
தஸ்மை தே³யம் ப்ரயத்நேந ஶ்ரீதே³வீப்ரீதிமிச்ச²தா ॥ 45॥

ந கீர்தயதி நாமாநி மந்த்ரராஜம் ந வேத்தி ய: ।
பஶுதுல்ய:ஸ விஜ்ஞேயஸ்தஸ்மை த³த்தம் நிரர்த²கம் ॥ 46॥
பரீக்ஷ்ய வித்³யாவிது³ஷஸ்தேப்⁴யோ த³த்³யாத்³விசக்ஷண: ।
ஶ்ரீமந்த்ரராஜஸத்³ரு’ஶோ யதா² மந்த்ரோ ந வித்³யதே ॥ 47॥
தே³வதா லலிதாதுல்யா யதா² நாஸ்தி க⁴டோத்³ப⁴வ ।
ரஹஸ்யநாமஸாஹஸ்ரதுல்யா நாஸ்தி ததா²ஸ்துதி: ॥ 48॥
லிகி²த்வா புஸ்தகே யஸ்து நாமஸாஹஸ்ரமுத்தமம் ।
ஸமர்சயேத்ஸதா³ ப⁴க்த்யா தஸ்ய துஷ்யதி ஸுந்த³ரீ ॥ 49॥
ப³ஹுநாத்ர கிமுக்தேநா ஶ‍்ரு’ணு த்வம் கும்ப⁴ஸம்ப⁴வ ।
நாநேந ஸத்³ரு’ஶம் ஸ்தோத்ரம் ஸர்வதந்த்ரேஷு த்³ரு’ஶ்யதே ॥ 50॥
தஸ்மாது³பாஸகோ நித்யம் கீர்தயேதி³த³மாத³ராத் ।
ஏபி⁴ர்நாமஸஹஸ்ரைஸ்து ஶ்ரீசக்ரம் யோऽர்சயேத்ஸக்ரு’த் ॥ 51॥
பத்³மைர்வா துளஸீபுஷ்பை: கல்ஹாரைர்வா கத³ம்ப³கை: ।
சம்பகைர்ஜாதிகுஸுமை: மல்லிகாகரவீரகை: ॥ 52॥
உத்பலைர்பி³ல்வபத்ரைர்வா குந்த³கேஸரபாடலை: ।
அந்யை:ஸுக³ந்தி⁴குஸுமை: கேதகீமாத⁴வீமுகை:² ॥ 53॥
தஸ்ய புண்யப²லம் வக்த்தும் ந ஶக்நோதி மஹேஶ்வர: ।
ஸா வேத்தி லலிதாதே³வீ ஸ்வசக்ரார்சநஜம் ப²லம் ॥ 54॥
அந்யே கத²ம் விஜாநீயுர்ப்³ரஹ்மாத்³யா:ஸ்வல்பமேத⁴ஸ: ।
ப்ரதிமாஸம் பௌர்ணமாஸ்யாமேபி⁴ர்நாமஸஹஸ்ரகை: ॥ 55॥
ராத்ரௌ யஶ்சக்ரராஜஸ்தா²மர்சயேத்பரதே³வதாம் ।
ஸ ஏவ லலிதாரூபஸ்தத்³ரூபா லலிதா ஸ்வயம் ॥ 56॥
ந தயோர்வித்³யதே பே⁴தோ³ பே⁴த³க்ரு’த்பாபக்ரு’த்³ப⁴வேத் ।
மஹாநவம்யாம் யோ ப⁴க்த:ஶ்ரீதே³வீம் சக்ரமத்⁴யகா³ம் ॥ 57॥
அர்சயேந்நாமஸாஹஸ்ரைஸ்தஸ்ய முக்தி: கரே ஸ்தி²தா ।
யஸ்து நாமஸஹஸ்ரேண ஶுக்ரவாரே ஸமர்சயேத் ॥ 58॥
சக்ரராஜே மஹாதே³வீம் தஸ்ய புண்யப²லம் ஶ‍்ரு’ணு ।
ஸர்வாந்காமாநவாப்யேஹ ஸர்வஸௌபா⁴க்³யஸம்யுத: ॥ 59॥

புத்ரபௌத்ராதி³ஸம்யுக்தோ பு⁴க்த்வா போ⁴கா³ந்யதே²ப்ஸிதாந் ।
அந்தே ஶ்ரீலலிதாதே³வ்யா:ஸாயுஜ்யமதிது³ர்லப⁴ம் ॥ 60॥
ப்ரார்த²நீயம் ஶிவாத்³யைஶ்ச ப்ராப்நோத்யேவ ந ஸம்ஶய: ।
ய:ஸஹஸ்ரம் ப்³ராஹ்மணாநாமேபி⁴ர்நாமஸஹஸ்ரகை: ॥ 61॥
ஸமர்ச்ய போ⁴ஜயேத்³ப⁴க்த்யா பாயஸாபூபஷட்³ரஸை: ।
தஸ்மை ப்ரீணாதி லலிதா ஸ்வஸாம்ராஜ்யம் ப்ரயச்ச²தி ॥ 62॥
ந தஸ்ய து³ர்லப⁴ம் வஸ்து த்ரிஷு லோகேஷு வித்³யதே ।
நிஷ்காம: கீர்தயேத்³யஸ்து நாமஸாஹஸ்ரமுத்தமம் ॥ 63॥
ப்³ரஹ்மஜ்ஞாநமவாப்நோதி யேந முச்யேத ப³ந்த⁴நாத் ।
த⁴நார்தீ² த⁴நமாப்நோதி யஶோऽர்தீ² சாப்நுயாத்³யஶ: ॥ 64॥
வித்³யார்தீ² சாப்நுயாத்³வித்³யாம் நாமஸாஹஸ்ரகீர்தநாத் ।
நாநேந ஸத்³ரு’ஶம் ஸ்தோத்ரம் போ⁴க³மோக்ஷப்ரத³ம் முநே ॥ 65॥
கீர்தநீயமித³ம் தஸ்மாத்³போ⁴க³மோக்ஷார்தி²பி⁴ர்நரை: ।
சதுராஶ்ரமநிஷ்டை²ஶ்ச கீர்தநீயமித³ம் ஸதா³ ॥ 66॥
ஸ்வத⁴ர்மஸமநுஷ்டா²நவைகல்யபரிபூர்தயே ।
கலௌ பாபைகப³ஹுலே த⁴ர்மாநுஷ்டா²நவர்ஜிதே ॥ 67॥
நாமஸங்கீர்தநம் முக்த்வா ந்ரு’ணாம் நாந்யத்பராயணம் ।
லௌகிகாத்³வசநாந்முக்²யம் விஷ்ணுநாமாநுகீர்தநம் ॥ 68॥
விஷ்ணுநாமஸஹஸ்ராச்ச ஶிவநாமைகமுத்தமம் ।
ஶிவநாமஸஹஸ்ராச்ச தே³வ்யா நாமைகமுத்தமம் ॥ 69॥
தே³வீநாமஸஹஸ்ராணி கோடிஶ:ஸந்தி கும்ப⁴ஜ ।
தேஷு முக்²யம் த³ஶவித⁴ம் நாமஸாஹஸ்ரமுச்யதே ॥ 70॥
க³ங்கா³ ப⁴வாநீ கா³யத்ரீ காலீ லக்ஷ்மீ:ஸரஸ்வதீ ।
ராஜராஜேஶ்வரீ பா³லா ஶ்யாமலா லலிதா த³ஶ ॥ 71॥
ரஹஸ்யநாமஸாஹஸ்ரமித³ம் ஶஸ்தம் த³ஶஸ்வபி ।
தஸ்மாத்ஸங்கீர்தயேந்நித்யம் கலிதோ³ஷநிவ்ரு’த்தயே ॥ 72॥
முக்²யம் ஶ்ரீமாத்ரு’நாமேதி ந ஜாநந்தி விமோஹிதா: ।

விஷ்ணுநாமபரா: கேசிச்சி²வநாமபரா: பரே ॥ 73॥
ந கஶ்சித³பி லோகேஷு லலிதாநாமதத்பர: ।
யேநாந்ய தே³வதாநாம கீர்திதம் ஜந்மகோடிஷு ॥ 74॥
தஸ்யைவ ப⁴வதி ஶ்ரத்³தா⁴ ஶ்ரீதே³வீநாமகீர்தநே ।
சரமே ஜந்மநி யதா²ஶ்ரீவித்³யோபாஸகோ ப⁴வேத் ॥ 75॥
நாமஸாஹஸ்ரபாட²ஶ்ச ததா² சரமஜந்மநி ।
யதை²வ விரலா லோகே ஶ்ரீவித்³யாராஜவேதி³ந: ॥ 76॥
ததை²வ விரலோ கு³ஹ்யநாமஸாஹஸ்ரபாட²க: ।
மந்த்ரராஜஜபஶ்சைவ சக்ரராஜார்சநம் ததா² ॥ 77॥
ரஹஸ்யநாமபாட²ஶ்ச நால்பஸ்ய தபஸ: ப²லம் ।
அபட²ந்நாமஸாஹஸ்ரம் ப்ரீணயேத்³யோ மஹேஶ்வரீம் ॥ 78॥
ஸ சக்ஷுஷா விநா ரூபம் பஶ்யேதே³வ விமூட⁴தீ:⁴ ।
ரஹஸ்யநாமஸாஹஸ்ரம் த்யக்த்வா ய:ஸித்³தி⁴காமுக: ॥ 79॥
ஸ போ⁴ஜநம் விநா நூநம் க்ஷுந்-நிவ்ரு’த்திமபீ⁴ப்ஸதி ।
யோ ப⁴க்தோ லலிதாதே³வ்யா:ஸ நித்யம் கீர்தயேதி³த³ம் ॥ 80॥
நாந்யதா² ப்ரீயதே தே³வீ கல்பகோடிஶதைரபி ।
தஸ்மாத்³ரஹஸ்யநாமாநி ஶ்ரீமாது: ப்ரயத: படே²த் ॥ 81॥
இதி தே கதி²தம் ஸ்தோத்ரம் ரஹஸ்யம் கும்ப⁴ஸம்ப⁴வ ।
நாவித்³யாவேதி³நே ப்³ரூயாந்நாப⁴க்தாய கதா³சந ॥ 82॥
யதை²வ கோ³ப்யா ஶ்ரீவித்³யா ததா² கோ³ப்யமித³ம் முநே ।
பஶுதுல்யேஷு ந ப்³ரூயாஜ்ஜநேஷு ஸ்தோத்ரமுத்தமம் ॥ 83॥
யோ த³தா³தி விமூடா⁴த்மா ஶ்ரீவித்³யாரஹிதாய ச ।
தஸ்மை குப்யந்தி யோகி³ந்ய: ஸோऽநர்த:²ஸுமஹாந்ஸ்ம்ரு’த: ॥ 84॥
ரஹஸ்யநாமஸாஹஸ்ரம் தஸ்மாத்ஸங்கோ³பயேதி³த³ம் ।
ஸ்வதந்த்ரேண மயா நோக்தம் தவாபி கலஶோத்³ப⁴வ ॥ 85॥
லலிதாப்ரேரணேநைவ மயோக்தம் ஸ்தோத்ரமுத்தமம் ।
தேந துஷ்டா மஹாதே³வீ தவாபீ⁴ஷ்டம் ப்ரதா³ஸ்யதி ॥ 86॥

ஶ்ரீஸூத உவாச -

இத்யுக்த்வா ஶ்ரீஹயக்³ரீவோ த்⁴யாத்வா ஶ்ரீலலிதாம்பி³காம் ।
ஆநந்த³மக்³நஹ்ரு’த³ய:ஸத்³ய: புலகிதோऽப⁴வத் ॥ 87॥
(ஶ்ரீப்³ரஹ்மாண்ட³புராணத:)

பாஶாங்குஶேக்ஷுஸுமராஜிதபஞ்சஶாகா²ம்
பாடல்யஶாலிஸுஷுமாஞ்சித கா³த்ரவல்லீம் ।

ப்ராசீநவாக்ஸ்துதபதா³ம் பரதே³வதாம் த்வாம்
பஞ்சாயுதா⁴ர்சிதபதா³ம் ப்ரணமாமி தே³வீம் ॥

Before we begin, let us offer ourselves

at the feet of the Divine Mother, shrImat

mahAtripurasundarI.

This introduction deals with the background

on lalitAsahasranAma (the purANa etc) and the

importance of Shri Chakra, the diagrammitical

form for meditation. (Only a brief description

is provided here since it has been extensively

described by Adi Shankara in the text of

SaundaryalaharI. A detailed description of

Lalita yantra (Shri Chakra) is given in the

Hindu Tantrik page http://www.shivashakti.com/)

Among the 18 purANas, brahmANDa-purANa is well

known for the extolation of Lalita. It explains

in detail the appearance of the Goddess Lalita

to save the world from the clutches of the demon

bhaNDAsura. There are three important sub-texts

in this purANa.

The first of these texts is LalitopAkhyAna,

consisting of 45 chapters and is found in the

last chapter of the purANa. The last five

chapters are especially well known. They

extol the greatness of the Divine mother,

the significance of the mantra of the goddess

(shoDashAkSharI-vidyA), the various mudras

and postures to be practiced, meditations,

initiations etc., and the mystical placement of

the deities involved in Shri Chakra.

The next text is the lalitA trishati in which

300 names of the goddess is featured. There

is a well known commentary on this work by Adi

ShankarAchArya.

The third text is the celebrated LalitA

sahasranAma, which consists of 320 verses in

three chapters. The first chapter is 51 verses,

and relates that the 1000 names of LalitA were

recited by various devatas as commanded by the

goddess herself. This chapter also explains

that the verses are in anuShTup ChaNDaH(metre

known as anuShTup) and that the deity Lalita is

invoked in three kUTas (vAgbhava, kAmarAja, and

shakti). The second chapter of the text contains

the thousand names of the goddess in 182 1/2

verses (which is transliterated below). The

third and final chapter is 86 1/2 verses long

and enumerates the benefits accrued by reciting

these one thousand names of the Goddess. This is

mainly to encourage people to recite the names

with concentration to achieve, if not anything

else, a peace of mind.

Lalita trishati and lalitA sahasranAma are

dialogues between the sage Agastya and the

god Hayagriva (Pronounced as hayagrIva).

Hayagriva is the incarnation of ViShNu who

assumed the form of a horse to kill a demon

by the same name. Agastya was a sage of great

renown, who is immortalized as a star in the

celestial heavens(one of the seven Rishi-s,

saptarShi or Ursa Major). He is the patron

saint of Tamilnadu being a founder of a system

of medicine called Siddha, and also having drunk

the whole ocean in his kamaNDalum. According to

yAska’s Nirukta, Agastya is the half-brother of

the great sage, VasishTha.

The story of the meeting of Agastya and Hayagriva

is given in the lalitopAkhyAna and is quite

interesting. Agastya was visiting several

places of pilgrimage and was sad to see many

people steeped in ignorance and involved in

only sensual pleasures. He came to kA nchi and

worshipped kAmAkShI and sought a solution for

the masses. Pleased with the devotion and his

caring for the society, Lord ViShNu appeared

before Agastya and provided the sage Agastya

with the solution of ‘curing’ the worldly folk

from ignorance. He explained that He is the

primordial principle, and the source and the

end of everything. Though He is above forms and

guNas, He involves himself in them. He goes on

to explain that a person should recognize that

He is the pradhAna (primordial) transformed into

the universe, and that He is also the puruSha

(conscious spirit) who is transcendental and

beyond all qualities(guNa-s) and forms. However

to recognize this, one has to perform severe

penance, self-discipline etc. If (since)

this is difficult, Lord ViShNu advises that the

worship of the goddess will achieve the purpose

of life, given as liberation from bondage,

very easily. He points out that even other Gods

like Shiva and Brahma have worshiped the goddess

TripurA. ViShNu concludes his discourse saying

that this was revealed to Agastya so that he

(Agastya) can spread the message to god, sages,

and humans. ViShNu requests Agastya to approach

his incarnation, Hayagriva and disappears from

Agastya’s sight.

Agastya approaches Hayagriva with devotion and

reverence. Hayagriva reveals to Agastya that

the great Goddess, lalitA, is without beginning

or end and is the foundation of the entire

universe. The great goddess abides in everyone

and can be realized only in meditation. The

worship of goddess is done with the lalitA

sahasranamA (1000 names) or with trishati (300

names) or with aShTottaranAma (108 names) or with

Shri Chakra (diagrammatical form for meditation).

In tantra shAstra, each devi/deva is

worshipped as a mantra, and yantra. Shri

Chakra is used to represent the divine mother

diagrammatically. It denotes how the power of

a small point in the centre of the Shri Chakra

transforms itself into a series of triangles,

circles, and lines. One can meditate on the Shri

Chakra itself knowing the significance of the

triangles and circles. These forms respresent

the various transformations of the Reality. One

can realize that the universe has evolved

through the undifferentiated consciousness and

has eventually become the universe as we know

it. The recitation of sahasranAma and trishati

are used in the worship of Shri Chakra. The

correspondence between Shri Chakra as a yantra

and the fifteen letter mantra of the goddess

(pa nchadashIvidyA, pronounced panchadashIvidyA)

is achieved by carefully studying the Shri

Chakra which is constructed using the symbolism

of the three kUTa-s and the significance of

the fifteen letters of the shrIvidyA. It is

said that if meditation on Shri Chakra is not

possible, recitation of the sahasranAma with

utmost devotion would confer the same benefits,

perhaps in longer time-frame.

The sahasranAma also mentions how to meditate on

the various centres of consciousness (chakras)

in one’s body. Kundalini, meaning coiled up,

ordinarly resides in the muladhAra chakra,

at the base of spine, and when it rises to

the sahasrAra chakra at the top of the head,

one becomes aware of the ultimate reality.

Before reciting the sahasranAma, it is advised

that the divine mother be meditated upon

according to the dhyAna shloka-s, given in the

beginning of the text. (reposted here with

English meaning)

॥ த்⁴யாநம் ॥

ஸிந்தூ³ராருண விக்³ரஹாம் த்ரிநயநாம் மாணிக்யமௌலி ஸ்பு²ரத்
தாரா நாயக ஶேக²ராம் ஸ்மிதமுகீ² மாபீந வக்ஷோருஹாம் ।

பாணிப்⁴யாமலிபூர்ண ரத்ந சஷகம் ரக்தோத்பலம் பி³ப்⁴ரதீம்
ஸௌம்யாம் ரத்ந க⁴டஸ்த² ரக்தசரணாம் த்⁴யாயேத் பராமம்பி³காம் ॥

The Divine mother is to be meditated upon as

shining in a vermilion-red body, with a triple

eyes, sporting a crown of rubies studded with

the crescent moon, a face all smiles, a splendid

bust, one hand holding a jewel-cup brimming with

mead, and the other twirling a red lotus.

அருணாம் கருணா தரங்கி³தாக்ஷீம்
த்⁴ரு’த பாஶாங்குஶ புஷ்ப பா³ணசாபாம் ।

அணிமாதி³பி⁴ ராவ்ரு’தாம் மயூகை²-
ரஹமித்யேவ விபா⁴வயே ப⁴வாநீம் ॥

I meditate on the great Empress. She is red

in color, and her eyes are full of compassion,

and holds the noose, the goad, the bow and the

flowery arrow in Her hands. She is surrounded

on all sides by powers such as aNimA for rays

and She is the Self within me.

த்⁴யாயேத் பத்³மாஸநஸ்தா²ம் விகஸிதவத³நாம் பத்³மபத்ராயதாக்ஷீம்
ஹேமாபா⁴ம் பீதவஸ்த்ராம் கரகலிதலஸத்³தே⁴மபத்³மாம் வராங்கீ³ம் ।

ஸர்வாலங்கார யுக்தாம் ஸதத மப⁴யதா³ம் ப⁴க்தநம்ராம் ப⁴வாநீம்
ஶ்ரீவித்³யாம் ஶாந்த மூர்திம் ஸகல ஸுரநுதாம் ஸர்வ ஸம்பத்ப்ரதா³த்ரீம் ॥

The Divine Goddess is to be meditated upon

as seated on the lotus with petal eyes. She is

golden hued, and has lotus flowers in Her hand.

She dispels fear of the devotees who bow before

Her. She is the embodiment of peace, knowledge

(vidyA), is praised by gods and grants every

kind of wealth wished for.

ஸகுங்கும விலேபநாமலிகசும்பி³ கஸ்தூரிகாம்
ஸமந்த³ஹஸிதேக்ஷணாம் ஸஶர சாப பாஶாங்குஶாம் ।

அஶேஷஜந மோஹிநீம் அருண மால்ய பூ⁴ஷாம்ப³ராம்
ஜபாகுஸும பா⁴ஸுராம் ஜபவிதௌ⁴ ஸ்மரே த³ம்பி³காம் ॥

I meditate on the Mother, whose eyes

are smiling, who holds the arrow, bow,

noose and the goad in Her hand. She is

glittering with red garlands and ornaments.

She is painted with kumkuma on her forehead

and is red and tender like the japa flower.

May the Divine Mother guide us in our every

action and thought, and may She confer upon us

the greatest gift of all, mokSha, the liberation.

OM tat sat.

As mentioned in Brahmanda purana, Shyamala devi

(Mantrini) fought with Vishukra and killed him

with Brahmashironamakastra (a powerful weapon

named brahmashira). Dandanatha devi (Potrini)

killed Vishanga with her plough weapon and

pestle. However in Lalita sahasranama it is

mentioned that Vishukra was killed by Varahi,

and Vishanga was killed by Mantrini as above

- mantriNyambAvirachitaviSha NgavadhatoShitA

vishukraprANaharaNavArAhIvIryananditA

As a cautionary note, the sahasranAmastotram

and trishati are not readily available in the

Brahmandapurana book. It is possible that

they belong to khilAs (appendix) of the purana

added later.

sahasranAma encoding and notes provided by

Prof. M. Giridhar

Proofread by Kirk Wortman, DPD, Rajani Arjun Shankar

Brihatstotraratnakara part 2 by NR Acharya has

some verses and markings different than above.

shrI lalitA sahasra nAma stotram

pdf was typeset on August 27, 2023

Please send corrections to sanskrit@cheerful.com

